
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИ

БАНК

Багъа бериу

2 бет 3 бет 4 бет

Гыпы айран кефирге
къалай айланды?

3 бет

«Журналистни баш борчу 
- жамауатха жарыкъ жолну 

кёргюзтюп, алгъа барыргъа»

4 бет

Рабфакны 
окъуучулары

Битеу жашауун 
авиациягъа жоралагъанды

Ахыры 2-чи бетдеди.

Съезд

Кенгеш

Ахыры 2-чи бетдеди.

САУГЪАЛАУ

Жазылыу-2012

Организацияланы, предприятияланы эмда 
КъМР-ни  жамауатыны эслерине!

Багъалы окъуучула!
2012 жылны экинчи жарымына жазылыу кампания бо-

шала турады. Связьны битеу почта бёлюмлеринде сиз 
сюйген газетлеригизге  эмда журналларыгъызгъа жа-
зылыуну жарашдырыгъыз. Бизни ишчилерибиз сиз сай-
лагъан изданияланы юйюгюзге заманында келтирирге 
неда бёлюмде къолугъузгъа берирге ышандырадыла.

Бу магъаналы жумушну ахыр кюннге къоймагъыз. 
Кезиуюнде тамамланнган ишге бир зат да жетмейди. 

КъМР-ни  почта связьны федеральный управлениясы.

Проект

Ахыры 2-чи бетдеди.

Ахыры 2-чи бетдеди.

Башламчылыкъ

ФОРУМ

Кавказ халкъланы рос-
сейли конгрессини жангы 
башчысына 50-жыллыкъ 
Тоторкъулланы Алий сай-
ланнганды. Бу организа-
цияны Москвада барды-
рылгъан отчёт-айырыу 
съездинде ол Конгрессни 
президиумуна беш жылны 
председательлик этип тур-
гъан Асламбек Паскачёвну 
орунуна салыннганды.

«Кавказ  ха лкъланы 
россейли конгресси» де-
ген битеуроссей жамауат 
къымылдау 2007 жылда 
мартда къуралгъанды. 
Аны мураты - миллетле 
аралы байламлыкъла-
ны игилендириуге, андан 
ары айнытыугъа, кавказ 
халкъланы тюрлю-тюрлю 
структуралада келечиле-
рини санын кёбейтиуге се-
беплик этиудю, жамауатны 
бла къырал структураланы 
кючлерин кавказлыланы 
бирикдириуге, аланы он-
гларын Россейге хайыргъа  
не къадар толу  жараты-
угъа бурууду.

Къарачай-Черкесде ту-
ууп ёсген Тоторкъулланы 
Алий ары дери Конгрессни 
Исполкомуна башчылыкъ 
этгенди. Чеченли Паска-

2012 жылны аллында Москва-
да Россейни къыраллыгъыны 
1150-жыллыгъын белгилеуню че-
клеринде «Россейли халкъланы 
форумун» бардырыуну юсюнден 
келишимге къол салыннганды. 
Ол 2012 жылда 1-чи январьдан 
башлап 30-чу декабрьге дери 
бардырыллыкъды. Аны баш 
мураты - Россейни кёп миллет-
ли къыралныча тарыхы эмда 
шёндюгю жашауу бла байламлы 
вопросларын, къыраллыгъыны 
бек магъаналы кезиулерин кенг 
халда  сюзюудю.

Форумну халкъла аралы 
эмда ич политика магъанасы 
да уллу болгъанын эсге алып, 
аны къурау комитети анга ата 
журтлу къырал эмда жамауат 
структураланы, тыш къыраллы 
организацияланы келечилерин 
къатышдырыуну тюзге санагъ-
анды. Россей Федерацияны 
Президентине бла Председате-
лине, къыралны регионларыны 
бир къауум министерствола-
рыны бла ведомстволарыны 
башчыларына, тыш къыраллада 
орус диаспоралагъа чакъырыу 
къагъытла жиберилликдиле.

   Форум россейли жамауатны 
бирикдириуге, къыралыбызны 
битеу халкъларыны тарыхларын, 
культураларын, адет-тёрелерин 
билирге уллу себеплик этерге 
тийишлиди. Ол Россейни тюр-

Къабарты-Малкъарны 
ара шахарында кёп функ-
циялары болгъан шён-
дюгюлю жаш тёлю ара 
ачыллыкъды. Аны структу-
раларында аскерде къул-
лукъ этерге чакъырыллыкъ 
жашланы аскер-патриот 
ниетлеге юйретген пункт, 
республикалы студент от-
рядланы штабы эм до-
бровольчествону айны-
тыу «Волонтёр 07» деген, 
предприниматель иш бла 
кюрешегенлеге деп кон-
сультация-информация, 
чыгъармачылыкъны баш-
ламчылыгъын жайгъан 
эм жаш тёлюню илму-тех-
никагъа юйретиу аралары 
боллукъдула.

 Учреждение Нальчик 
шахарда, Тарчоков орамны 
19-чу номерли юйюнде ор-
наллыкъды. Шёндю анда 
ремонт ишле бардырыла 
эм тёгерегин тапландыра 
турадыла, деп билдир-
гендиле КъМР-ни Жаш 
тёлюню ишлери жаны бла 
министерствосуну пресс-
службасындан.

Быйыл аллай арала Бах-
сан районда «Галактика» 
ат бла эм Элбрус районда 

Къыраллыкъны кюню кёп 
миллетли культураны 
байрамы боллукъду

лю-тюрлю халкъларыны орус 
халкъ бла халларын, аланы 
культурада бир ышанланы 
сакълауда, бир бирге хурмет 
этиуню кючлендириуде, бир 
бирге бютюн жууукълаша ба-
рыуда магъаналарын туура 
этерикди. Аны чеклеринде 
бардырыллыкъ халкъла аралы 
илму-практика конференцияда 
Россейни битеу халкъларыны 
бла миллет къуралыуларыны 
келечилерине сёз берилликди. 

Къурау комитет дагъыда 
форум бла байламлы битеу 
ишлени ючге бёлюп бардырыр-
гъа оноу этгенди. Биринчиден, 
халкъ чыгъармачылыкъны 
«Россейни халкълары» де-
ген фестивалы, суратчыланы 
«Мени Россейим» деген халкъ-
ла аралы конкурслары, «Россей 
аны халкъларыны кёзлеринде» 
деген халкъла аралы сурат 
конкурс эмда жазыучуланы 
бла журналистлени «Россейни 
тарыхы аны адамларында бла 
ишлеринде» деген темагъа 
жазылгъан ишлерини конкурсу 
бардырыллыкъдыла. «Рос-
сейни халкъларыны форуму» 
деген илму-практика конфе-
ренцияда сёлеширге сюйген-
леден материалла алынып 
башланырыкъдыла.

 

Тоторкъулланы Алий - 
Кавказ халкъланы россейли 
конгрессини башчысы   

чёв а энди организация-
ны съездде къуралгъан 
Баш советини башчысы 
болгъанды. Ары дагъыда 
РАН-ны академиклери За-
лийханланы Михаил бла 
Саламбек Хаджиев,РФ-ни 
Федеральный Жыйылыу-
уну Федерация Советини 
членлери Вячеслав Дерев 
бла Альберт Кажаров, Къы-
рал Думаны депутатлары 
Рамазан Абдулатипов, Ма-
гомед Салиханов бла Джа-
малдин Гасанов, тележур-
налист Максим Шевченко, 
Халкъла аралы Евразия 
къымылдауну башчысы 
Александр Дугин эмда 
кавказ халкъланы дагъы-
да 45 даражалы келечиси 
киргендиле.

Съездни ишине Россейни 
29 регионундан миллет жа-
мауат биригиулени башчы-
лары, РФ-ни Президентини 
администрациясыны, Мо-
скваны правительствосуну, 
Къырал Думаны бла Феде-
рация Советни келечилери, 
РАН-ны академиклери, 
культураны бла искусствону 
къуллукъчулары къатыш-
хандыла.

Жаш тёлюге - сейирлик арала
«Пегас» деп ачылгъанды-
ла. Биринчиде психологну 
кабинети ишлейди, анда 
сюйген адам квалификаци-
ялы консультацияны алыр-
гъа боллукъду. Компьютер 
классла да бардыла, инги-
лиз тилге юйретген курсла, 
кабинет эм жаш тёлюге 
шёндюгю жашауда керек 
боллукъ усталыкъладан 
ангылаулары болурча кру-
жокла ишлейдиле.

«Пегас» араны ача туруп 
башха регионланы сына-
уларын эсге алгъандыла. 
Анда артыкъда жаш тёлю 
бла ишлерге, ол санда осал 
къылыкъладан кери этиу 
бла байламлы вопрослагъа 
аслам эс бурулады.

Районну администрация-
сыны башчысы Малкъарла-
ны Аслан араны ачылыуу эм 
аны шёндюгюлю техника 
бла жалчытылыныуу жаш 
тёлюню айнытыугъа себе-
плик этеригин чертгенди. 
«Бу ара жаш тёлюню юй-
юдю дерге боллукъду. Ала 
мында кеслеринде болгъан 
эм жигит муратларын жа-
шауда бардыраллыкъды-
ла»,- дегенди ол.

Бизни корр.

Къабарты-Малкъарны Баш-
чысы Арсен Каноков Север-
Кавказ федеральный округну 
социальный-экономика айнытыу 
жаны бла правительстволу ко-
миссияны  Россей Федерацияны 
Правительствосуну Председате-
ли Дмитрий Медведев къабыл 
кёрген жангы къауумуна кир-
генди. Дмитрий Медведев кеси 
башчылыкъ этген комиссиягъа 
дагъыда вице-премьер,РФ-ни 
Президентини СКФО-да толу 
эркинликли келечиси Александр 
Хлопонин, Федерация Советни 
председателини биринчи орун-

Россей Федерацияны 
Следствие комитетини баш-
чысы Александр Бастрыкин 
Нальчикде оператив кенгеш 
бардыргъанды.Къабарты-
Малкъарда криминоген 
болумгъа багъа биче, ол аны 
Север-Кавказ регионда ар-
тыкъда осалгъа санагъанды. 
Аманлыкъчылыкъ бла хал 
Дагъыстанда да алай болгъа-
нын белгилегенди.

Кенгешни башлай, ол шёндю 
РФ-ни Следствие комитетини 
Къабарты-Малкъар Республика-
да Следствие управлениясыны 
ёлтюрюлген къуллукъчусуну 
къабырына барып келгенин 
билдиргенди. Жыйылгъанланы 
кеслерини жашауларына сакъ 
болургъа, къоркъуусузлукъну 
тохташдырылгъан жорукъла-
рындан бла мардаларындан 
таймазгъа чакъыргъанды.

-Кертиди, кесинги сакълар онг 
болмагъан кезиуле да бардыла,-
дегенди ол.- Алай къоркъуусуз-
лукъну бош жорукъларын окъ-
уна билмей ачыгъанла,ёлгенле 
да,жарсыугъа, кёпдюле. Мен 
энди адамларыбызны ёлгенден 
сора саугъаларгъа сюймейме. 
Жашауларыгъызны сакълай 
эсегиз, душманны хорлауну  
борчун толтурасыз. Ёлгенлени 
жууукъларыны,ахлуларыны, 
сабийлерини кёзлерине къалай 
къарайыкъ? Ахыр кере ёлтю-
рюлген атаны сабийине жаланда 
юч жыл бла жарым болады.

«Къоркъуусузлукъну бек женгил 
жорукъларын тутаргъа уа керекди»

Арсен Каноков - СКФО-ну айнытыу 
жаны бла правительстволу 
комиссияны жангы къауумунда

басары Александр Торшин, 
Федерация Советни Халкъла 
аралы ишле жаны бла комите-
тини председателини орунба-
сары Ахмед Билалов, Къырал 
Думаны Халкъла аралы ишле 
жаны бла комитетини члени 
Александр Бабаков, бир къауум 
федеральный министерствону 
келечилери, СКФО-ну субъект-
лерини оноучулары, Сбербанк-
ны бла ВЭБ-ни башчылары 
киргендиле.

КъМР-ни Башчысыны бла 
Правительствосуну 

пресс-службасы. 

Жууапсызлыкъны юсюнден 
айта, А.Бастрыкин Чечен Ре-
спубликада Следствие управ-
ленияны къуллукъчусу жолда 
кесин къалай жюрютгенин 
юлгюге келтиргенди. «Маши-
насыны башына бурулгъан 
чыракъ да салып, тёгерекни 
тауушха алдырып айлана эди 
ары бла бери, кереклини, ке-
рексизни да эслерин кесине 
бура»,-дегенди эмда буйрукъла 
толтурулмагъанлары ючюн 
следствие управленияланы 
башчыларындан къаты сурал-
лыгъын эсгертгенди.

Следствие комитетни энчи со-
ставыны къоркъуусузлукъну ма-
дарларына сансыз къарагъанын 
аны башчысы къаты сёкгенди. 
Ол кенгешге «Новая газетаны» 
баш редакторуну орунбасарын 
чакъыргъанын да билдиргенди. 
Бу издание Следствие комитет-
ни ишине критика кёзден къа-
рагъанын да чертгенди. Жый-
ылгъанланы Сергей Соколов 
бла танышдырып, А.Бастрыкин 
аны президиумгъа чакъыргъан-
ды эмда «Новая газетада» «Де-
сять тысяч с небольшим рублей 
за одну жизнь-это прейскурант  
государства» деген баш бла 
басмаланнган материалны окъ-
угъанды. Анда сёз Кущевскаяда 
болгъан ишни юсюнден бара 
эди эмда следствиени кемчили-
клери туура этилгендиле.

Россейни кюнюне аталып тюне-
не Нальчикде Правительствону 
юйюнде республикада тюрлю-
тюрлю сфералада жетишимле 
болдургъан жерлешлерибизни 
саугъалау ётгенди. Жыйылыуну 
республиканы Башчысы Арсен 
Каноков бардыргъанды.

Бек алгъа ол быйыл къыралны 
политика эм экономика жашауунда 
магъаналы жыл болгъанын чертген-
ди. «Россей, къытлыкъгъа да къа-
рамай, айныуну жолундан таймагъ-
анды. Адамланы къолайлыкъларын 
игилендирирча мадарла этиледиле. 
Къырал оноучула къыралны дунияда 
даражасын кётюрюр ючюн, къолдан 
келгенни аямайдыла», - дегенди.

Арсен Каноков бизни республика 
да РФ-ни башха субъектлерини  ара-
сында кесине тийишли жер табаргъа, 
айныуну жолу бла алжаусуз барыр-
гъа кереклисин белгилегенди. «Биз 
экономикагъа  аслам эс бурабыз, 
культураны, башха сфераланы уа 
унутуп къойгъанбыз, деп дау этгенле 
бардыла. Ала тюз окъуна болурла. 
Алай, биринчиден, экономикабызны 
файдалылыгъын кючлендирип, ызы 
бла башха сфераланы аягъы юсюне 
этерикбиз», - дегенди.

Республиканы Башчысы власть 
органланы бла жамауатны арасында 

федеральный арада да сезедиле.  
Культурасыз экономиканы айныгъ-
аны уллу хайыр келтирмезлиги уа 
баямды», - дегенди.

Ызы бла саугъалау башланнганды. 
Биринчиден, билим бериуге салгъан 
къыйыны эм кёп жылланы бет жа-
рыкълы ишлегени ючюн Прикладной 
математиканы эм автоматизацияны 
институтуну къуллукъчусу Адам На-
хушев РФ-ни Президентини Указы 
бла «Сыйлылыкъны» ордени бла 
саугъаланнганды. 

 КъМР-ни Правительствосуну Сый-
лы грамотасына тийишли болгъан-
ланы арасында министрле, политика 
партияланы келечилери, алимле, 
врачла, артистле, художникле да бар 
эдиле.  Къырал къуллукъда жети-
шимлери ючюн бу саугъагъа спортну 
эм туризмни министри Аслан Афа-
унов, промышленностьну, связьны 
эмда информатизацияны министри   
Владимир Шипов, республиканы 
табийгъат байлыкъла эмда экология 
министри  Гызыланы Берт,  Жамауат 
эмда дин организацияланы ишлери 
жаны бла къырал комитетни пред-
седатели Борис Паштов тийишли 
болгъандыла.

Суратланы Р. Мамиев алгъанды. 

Республиканы аллында 
къыйынлары ючюн

байламлыкъла къурау бюгюнлюк-
де баш магъаналы ишледен  бири 
болгъанын да чертгенди. «КъМР-де 
болгъан ишле ючюн жаланда власть 
органла угъай, саулай жамауат да 
жууаплыды. Аны себепли сизден 
тилеригим – тири болугъуз, кемчи-
ликлерибиз бар эселе, аланы бизге 
туура этигиз. Ол жаны бла битеу онгла 
бардыла – республикада Жамауат 
палата, Жамауат совет, граждан 

обществону башха институтлары 
ишлейдиле», - дегенди. 

Арсен Каноков бюгюнлюкде ре-
спубликада саулукъ сакълауну эмда 
билим бериуню модернизациясы 
бардырылгъанын да  эсгертгенди. 
«Жарсыугъа, культураны айнытыугъа   
уллу магъана берилмейди, ол жаны 
бла программала да жарашдырыл-
магъандыла. Алай бу сферагъа 
ту тхучлулукъ этерге кереклисин 

Арсен Каноков бла Сарбашланы 
Светлана.

2011 жылны итогларына кёре    Рос-

сельхозбанкны клиентлери 40 про-

центге кёбюрек болуп 3,5 миллионнга 

жетгендиле. Аны юсюнден банкны 

пресс-службасы билдиргенди.

Бютюнда тап финанс системаны 

иши розница бёлюмде болгъанды. 

Алай кредитлени эм башха тюрлю  

продуктланы бизнес  бла кюрешген-

ле  хайырланадыла. Ол санда гитче 

бизнес 57 процентни алады.

Жер-жерли админи-
страцияда информация 
политиканы айнытыу бла 
байламлы Бахсан районну 
администрациясы  элледе 
официальный энчи сайтла 
къураргъа деген оноуну эт-
генди.

Жылны аллындан бери 
муниципальный районну 
информация бла  жалчытыу 
жангы амаллагъа кёчгенди, 
артыкъда аслам эс Интер-
нет-коммуникациялагъа бу-
рулады. Февраль айда жер-
жерли администрацияны 
таматасы Хасан Сижажевни 
«Живой Журнал» (http://
hasansijajev.livejournal.
com/) деген   белгили блог-
хостингде энчи блогу ачыл-
гъан эди. Официальный 
сайты да жангыртылгъан 
эди,  районну ариу жерле-
рин кёргюзтген тюрсюнлю 
слайд-шоу  да барды. 

Кюн сайын жангы-
лыкъланы лентасы эм 
суратлары алышынады-
ла. Пресс-службаны баш-
ламчылыгъы бла район-
ну юсюнден бу адрес бла  
(http://www.youtube.com/
watch?v=SdpG6FvY_qU) 
информация видео-ролик 
кёргюзтюледи.

 «Республиканы башчы-
лары битеу жерледе власть 
органланы ишлерин ачыкъ-
лау бла байламлы борчну 
салгъанды, ол санда муни-

Хайырланыучуланы саны танг ёсгенди
Былтыр Россельхозбанк ишинде 

хайырланыучулагъа игирек амалла 

къурау жаны бла жангы политика-

ны бардырып башлагъанды. Аны 

кезиуюнде регионлада бёлюмледе 

эм баш офисде бизнесни хар тюр-

лю категориясы бла энчи ишлеучю 

бёлюмле къуралгъандыла. Ызы бла 

адамланы жумушларына къарауну 

качествосун кючлендириу эм ишчи-

лерин кёллендириу программаланы 

да бардырады. Кредитлени бир 

стандартха келтириу жаны бла да 

кёп ишле этилгендиле.   

Банк мындан ары да хайырланы-

учуланы санын кёбейтиуге аслам эс 

бургъанлай турлукъду. Белгиленн-

ген планлагъа кёре 2015 жылгъа 

клиентлени санын 7 миллионнга 

жетдирирге дейдиле.  

Бизни корр.

Эл администрациялада-
Интернет сайтла

ципальный эм жер-жерли 
администрацияла адамлагъа 
не къадар жууукъ болургъа 
керекдиле. Районда бирик-
ген информация системаны 
къурасакъ, власть органланы 
бла элледе жашагъанланы 
араларында байламлыкъны 
жалчыталлыкъбыз, аны бла 
бирге уа адамланы районну 
жашаууна тири къашытыргъа 
чакъырабыз. 

Андан сора да, биз шён-
дюгюлю коммуникациялы 
амалланы хайыры бла муни-
ципалитетни бетин иги жаны 
бла кёргюзтюрге сюебиз. 
Район шёндю  иги айнып 
тебирегенди,  бизни юсю-
бюзден инвесторла тюз ха-
парны билселе, аланы бери 
келиулерине ол да себеплик 
этерикди»,- дегенди мунци-
пал къуралыуну башчысыны 
къуллугъун толтургъан Ру-
стам Канаметов. 

Бюгюнлюкде районну онюч 
элинден ючюсю Интернетде 
эсепге тюшюпдюле. Тёбен 
Куркужин, Исламей, Бакса-
нёнок, Заюково, Псыхурей эм 
Кременчуг-Константиновское 
эллени  сайтлары бардыла. 
Шёндю ала информация-
ла бла толтурула турадыла. 
Къалгъан эллени сайтлары 
июль айны аягъына ачыл-
лыкъдыла, деп билдирген-
диле районну администраци-
ясыны пресс-службасындан.

 Бизни корр.

Ахыры. Аллы 1-чи бетдеди.

Ахыры. Аллы 1-чи бетдеди.

Экинчи кезиуде форумну къу-
рау комитетине жиберилген 
материалла сайланырыкъдыла, 
ала «Россейни халкъларыны 
форуму» деген сайтда басмала-
нырыкъдыла. «Сенатор» журнал-
ны энчи номерин эмда Россейни 
халкъларыны энциклопедия-
сы» деген экитомлукъ китапны 
чыгъарыргъа хазырланыу баш-
ланырыкъды. Журналны конфе-
ренция ачылыр кюнню аллында 
чыгъарыргъа белгиленеди. Аны 
бла бирге  конкурсха жиберилген 
сурат материалладан альбом-
китап жарашдырылып чыгъа-
рыллыкъды.

Ючюнчю кезиуде бек магъа-
налы ишледен бири - «Россейни 
халкъларыны форуму» деген 
халкъла аралы илму-практика 
конференцияны бардырыуду. 

Къыраллыкъны кюню кёп миллетли
культураны байрамы боллукъду

Тоторкъулланы Алий Кон-
гресс кавказ миллетлилени  
жамауатда, асламлы инфор-
мация органлада да аманнга 
чыгъарыуну тохтатыу, аллай 
ниетлени кетериу жаны бла 
иш андан ары бардырыллыгъ-
ына, организация къыралда 
тюз акъыллы, Ата журт ючюн 
къайгъыргъан битеу кючле бла 
биригирге хазыр болгъанына, 
Россейни битеу халкълары бла 
шуёх халланы кючлендириуге 
себеплик этеригине  ышандыр-
гъанды.

- Культура-жарыкъландырыу 
ишге уллу магъана берилликди, 
алай а жаш тёлю политикагъа 
артыкъда уллу эс буруллукъду. 
Жигит кавказ жаш адамланы 
хунерликлерин къыралыбыз-
гъа, аланы кеслерине таплыкъ-
гъа хайырланыргъа керекди,-
дегенди Тоторкъул улу, ИТАР-

Тоторкъулланы Алий - Кавказ
халкъланы россейли конгрессини башчысы

Кипрасны жолоучулугъуну 
баш мураты - журналистлени 
усталыкъларын ёсдюрюу бла 
байламлы семинарла бардыры-
уду. Бизни республикада аллай 
кенгеш Къабарты-Малкъар 
къырал университетде болгъан-
ды. Анга вузну ректору Барасби 
Карамурзов, КъМР-ни Асламлы 
информация органланы ишле-
ри жаны бла къырал комитетини 
башчысы Мухадин Кумахов, 
журналистле, студентле да къа-
тышхандыла.  

Жыйылыуну ача, Мухадин 
Кумахов быллай тюбешиулени 
магъаналары уллу болгъанын 
чертгенди эм къонакъгъа магъ-
аналы иш этгени ючюн ыразы-
лыгъын билдиргенди. Кипрас 
Мажейка бек алгъа ол Север 
Кавказгъа биринчи кере келге-
нин белгилегенди. «Регион бла 
танышыуум сизни республика-
дан башланырыкъды.

Нальчик болмагъанча ариуду, 
тазады. Аллай сейирлик парк, 
аллай бир терек Лондонда окъ-
уна кёрмегенме. Элбрусну тий-
реси, Чирик кёл, битеу дуниягъа 
белгили Чегем чучхурла, тау 
хауа кёлюнгю къууандырадыла. 
Мен, москвачы, сизни бай та-
бийгъатыгъызгъа сукъланнган 
окъуна этеме»,-дегенди ол. 

Профессор семинарны сту-
дентле бла ушакъдан башлагъ-
анды. Бу усталыкъны юсюнден 
айта, ол аны сайлагъан адам 
хар не жаны бла да билимли, 
тири болургъа кереклисин черт-
генди. Журналист зат айтыр-
дан, жазардан алгъа сагъыш 
этерге борчлуду, мени сёзюме 
башхала уа не дерле, ол аланы 
жанларына тиерми деп. Ол 
информациясыны кертилигине 
ишексиз болургъа керекди. Ма-
териалны бергенме, андан ары 
уа мени ишим тюйюлдю деме-
клик жарамайды. Халкъ анга 
не кёзден къарады, ол къаллай 
оюмла туудурду дегенча со-
рууланы корреспондент кесине 
бере турса, усталыкъ жаны бла 
да ёсерикди. 

Кёп къыраллада журнали-
стиканы жорукълары бардыла, 

бизде алыкъа жокъду. 
Жаланда 1994 жылда 
Москвада тийишли до-
кумент чыкъгъан эди. 
Болсада анда айтыл-
гъан жашауда толусун-
лай болуп бармайды. 
Бизни журналистика-
ны кемчилиги недеди 
десек, энчи белгилеп, 
аны эркинлигине мар-
да салыуну айтыргъа 
боллукъду. Тыш къы-
ралла бла тенглешдиргенде, 
анда даражалы газетде бир 
тюрлю къуллукъчуну юсюнден 
аны аман ишде терслеген статья 
чыкъгъанлай, ол адамны ишден 
къыстайдыла. Юлгюге «Вашинг-
тон таймс» изданияны окъуна 
алайыкъ. Анда басмаланнган 
материалладан сора ненчаулан 
къуллукъларын тас этгенди-
ле. Бизде уа властьла критика 
статьялагъа тийишлисича эс 
бурмайдыла. Болсада ахыр за-
манда хал иги жанына бир кесек 
тюрлене да барады, дегенди ол. 

Кипрас телевиденияны юсюн-
ден да айтханды. Аны бюгюн-
люкдеча осал кезиюун ол къу-
ралгъанлы бери да кёрмегенме. 
Анда башчылыкъ реклама бер-
генле этедиле. Эфирни бек иги 
заманын керексиз, бир тюрлю 
магъаналары болмагъан бери-
уле аладыла. Аланы кёбюсюн 
адамлагъа кёргюзтюрге да жа-
рамайды. Неге юйретирикдиле 
ала, огъурсузлукъгъа бла адам 
ёлтюргенден сора?

Къайсы каналгъа салсанг да, 
«жулдузланы» жашаулары, пиар, 
ичги, наркотикле, артыкълыкъ. 
Сёз ючюн, НТВ каналны тинтей-
ик. Аны жаланда «Программа 
максимум», «И снова здрав-
ствуйте» деген бериулери окъуна 
мени сёзлериме шагъатдыла. 
Аланы жаланда бир муратлары 
барды-рейтинглерин кётюрюу. 
Магъаналы, билим бериу-юй-
ретиу бериулени уа кечегиде, 
реклама аз болгъан кезиуде, 
кёргюзтедиле. Алагъа алай кеч 
кёпле къарамагъанлары да 
баямды.

Энди ВВС каналны алайыкъ. 

Къалай сейирди анга къарагъан. 
Германияда, Великобританияда 
телевидение реклама бериучю-
лени къолунда тюйюлдю. Ол 
къыраллада жамауат телеви-
дение ишлейди, аланы айтхы-
лыкъ бериулерине Россейде да 
сюйюп къарайдыла. Биз да ол 
даражагъа жетерге кюреширге 
керекбиз, деп белгилегенди ол.

Аны бла байламлы къонакъ-
гъа бу проблеманы кетериуню 
амалыны юсюнден соргъан-
дыла. «Журналистни жаланда 
эки жолу барды,-дегенди ол.-
Биринчиси, жашаудан артха 
къалып, къарангы жолну сюрюр-
ге. Экинчиси уа, жамауатха да 
жарыкъ жолну кёргюзтюп, алгъа 
барыргъа.

Мен кесим экинчисин сай-
лайма. Адамны журналист кёз 
къарамы аны граждан оюму 
бла 80 процентге келиширге 
керекди. Алай тюйюл эсе, башха 
усталыкъ излегиз. Саулай алып 
къарагъанда уа, къыралда эко-
номика болумну игилендирирге, 
коррупцияны къурутургъа тий-
ишлиди. Сёзсюз, анга кёп заман, 
къарыу да кетерикди». 

Битеу бу проблемаланы юсле-
ринден айта, Кипрас Мажейка 
къыралны, ол санда асламлы 
информация органланы да 
тамблагъы кюню ёсюп келген тё-
люню къолунда болгъанын черт-
генди. «Сиз алыкъа кёп ётюрюк, 
аман затны кёрмегенсиз. Сизни 
жангы, ахшы оюмларыгъызды 
къыралны бу осал болумдан 
чыгъарлыкъ кюч»,-дегенди ол.

КУЛЬЧАЛАНЫ Зульфия. 
 Сурат авторнуду.

«Журналистни баш борчу - жамауатха
жарыкъ жолну кёргюзтюп, алгъа барыргъа»

Анда сюзюллюк темаладан бек 
магъаналысы «Кёп миллетли 
эмда кёп динли Россей» деген 
тема боллукъду. «Россей халкъ-
лары бла кючлюдю», «Правосла-
вие бла россейли къыраллыкъ», 
«Патчах Россейде, СССР-де эмда 
шёндюгю Россейде миллет во-
прос», «Россейни халкълары бла 
орус халкъ», «Халкъланы адет-
тёрелери миллетча сакъланыуну 
жолу» деген эм башха докладла 
этилликдиле.

Конференциягъа хазырланыу 
баргъанда эм аны кезиуюнде 
да Россейни битеу халкъларыны 
келечилери-алимле, публицистле, 
тарыхчыла, археологла, этнограф-
ла, антропологла, краеведле, 
искусствоведле халкъларыны 
тарыхларыны, аны Россейге къо-
шулуууну, орус халкъ бла кёп 
ёмюрлю халланы, адетлерини бла 
тёрелерини, шёндюгю болумуну, 

проблемаларыны, айныу онгла-
рыны юслеринден айтыргъа онг 
табарыкъдыла. Тюрлю-тюрлю 
конфессияланы келечилерини сё-
лешиулерине уллу эс буруллукъду.

Форум Россейни халкъларыны 
парадына, даражалы жамауат-
политика эмда граждан трибу-
нагъа айланырыкъды. Аны кези-
уюнде халкъ чыгъармачылыкъны 
фестивалы бардырыллыкъды. 
Анда хорлагъанла къыралыбызны 
халкъларыны миллет культура-
ларыны Россейде арт жыйырма 
жылда биринчи кере болгъан 
байрамына къатышырыкъдыла.

Форумну юсюнден толу хапар 
билирге сюйгенле аны  httpwww.
minnation.senat.org сайтда эмда 
къурау комитетни  senatforum (at) 
senat.org майлында табаргъа 
боллукъду.

Басмагъа ТЕКУЛАНЫ 
Хауа хазырлагъанды.

Ахыры. Аллы 1-чи бетдеди.

ТАСС-ны корреспондентини 
сорууларына жууап бере.   

Ол акъыл этгенден, Россей 
къыралны тозуратмай сакълау-
ну мадарларындан, аны саулай 
Евразияда сёзю ётерча, дара-
жасы жюрюрча  этиуге кёчерге 
керекди. «Биз Кавказ ма ол 

къымылдауну ал сатырларын-
да барырын сюебиз»,-дегенди 
Тоторкъул улу.

Ол июльну экинчи жарымын-
да Конгресс Къарачай-Черкес-
ни ариу жерлеринден бирин-
де-Домбайда- россейли жаш 
тёлюню тёрели кавказ форумун 
бардырыргъа мурат этгенини 
юсюнден да билдиргенди. «Ев-
разиялы союз. Бирге болсакъ 
игиди!» деген чакъырыу бла 
бардырыллыкъ жыйылыугъа 
СНГ-ни къыралларыны жаш 
тёлю къымылдауларыны ли-
дерлери чакъырыллыкъдыла. 
«Бизге, Россейни халкълары-
на, кючлю, социальный жолну 
тутхан, интернационал къырал 
керекди. Кавказ халкъланы 
россейли конгресси кесини 
политикасын ма ол магъанада 
бардырлыкъды»,-деп белгиле-
генди Тоторкъулланы Алий.

Басмагъа ЮСЮПЛАНЫ 
Галина хазырлагъанды.

Усталыкъны дерслери

Бу уголовный иш къалай тинтилгенини 
юсюнден СКФО-да Баш следствие управ-
ленияны башчысыны орунбасары Руслан 
Хаджимусов билдиргенди. Ол Сергей Це-
повяз бла байламлы материаллагъа энчи 
халда къаралгъаныны сылтауларын да туура 
этгенди. Сергей Цеповяз следствиеге болуш-
ханды, ол бандагъа кеси ыразылыгъы бла 
къатышмагъанына шагъатлыкъ этген шартла 
табылгъандыла. Аны себепли ол ауур аман-
лыкъны жашыргъаны ючюн терсленнгенди. 
Р.Хаджимусов оюм этгенден, аны ишине тюз 
багъа берилгенди, сюд да анга законлу оноу 
этгенди.

Сергей Соколов Хаджимусовха бир къауум 
соруу бергенди. Ала Цапокну бандасы артыкъ-
лыкъ этген студент къызланы, Сергей Цепо-
вяз берген ултхаланы юсюнден эдиле. Газет 

«Къоркъуусузлукъну бек женгил жорукъларын тутаргъа уа керекди»

билгенден, Сергей Цеповяз аманлыкъ ишлери 
ючюн 150 сом тазир тёлеп къутулгъанды. Со-
руулагъа жууапла берилип бошалгъандан сора, 
РФ-ни Следствие комитетини башчысы «Но-
вая газетада» басмаланнган материалны бир 

юзюгюн окъугъанды. Анда Россейде цапокла 
бийлик этедиле, аланы оноулары жюрюйдю, 
официальный властьла да алагъа къуллукъ 
этедиле деп, алай жазылып эди. Бир къауум 
къуллукъчуну аты, ол санда Бастрыкинни тукъ-
уму да келтирилгенди.

РФ-ни Следствие комитетини башчысын ол 
шарт бек ачыуландыргъанды. Быллай публика-
ция мени офицер, генерал сыйымы тюшюре-
ди, битеу къазакъ жамауатны бедишге къалды-
рады, фронтчу ата-анама, тёрт сабийиме эмда 
мен оноу этген 25 минг адамгъа кир жагъады 
деп, ол ачыуланнган халда Сергей Соколовха 
залдан чыгъып кетерге буюргъанды. Патчахны 
заманы болса эди, аллай зат ючюн дуэльге 
чакъырмай къоярыкъ тюйюл эдиле, дегенди.

Кенгеш андан ары жабыкъ халда барды-
рылгъанды.

ЮСЮПЛАНЫ Галина.

Ахыры. Аллы 1-чи бетдеди.

Бу жумушну Нальчикни адми-
нистрациясыны Культура управ-
лениясы бла шахарны Ара библи-
отека системасы къурагъандыла. 
Жыйылыуну да библиотекарьла 
Къурманланы Светлана бла 
Саида Кунижева бардыргъан-
дыла. Ала поэтни литературада 
къойгъан ызыны юсюнден къыс-
ха билдирип, сёзню КъМР-ни Жа-
зыучуларыны союзуну таматасы 
Хачим Кауфовха бергендиле. 
Ол ары келгенлени барысына 
да ыспас этип, бу кюнледе Пуш-
киннге атап, республикада, ара 
шахарда, Терк районда да кёп 
тюрлю иш боллугъун айтханды. 

Аны себепли жазыучуланы бир 
къаууму ол районнга кетгенлерин 
да билдиргенди. Закий поэтге 
эсгертме эки жыл мындан алгъа 
ачылгъанын эсгертип, ол ишни 
республиканы Парламентини бир 
къауум депутатлары бла Жазыу-
чуланы союзу башлагъанлары да 
чертилгенди. 

Сора Кауфов миллет тиллени 
айныулары Пушкинни чыгъарма-
чылыгъы бла байламлы болгъан-
ларын, ала профессионал халда 
тууа башлагъанларында, орус 
тилден аны назмуларын кёчюрюп, 
юйреннгелерин да айтханды. Зу-
макъулланы Танзиляны орус тил-

ни билмесем, кесими сангырау 
сунарыкъ эдим, деген сёзлерин 
да къайтаргъанды. 

КъМР-ни халкъ поэти Соза-
йланы Ахмат а хар Пушкинни 
чыгъармачылыгъын сюйген ахшы 
адам болургъа керекди дегенди. 
Закий Къулийланы Къайсын къый-
ынлыкъ, къууанч кюнлеринде да 
андан жапсарыу,  кюч - къарыу 
тапханын да белгилегенди. Сора 
поэтни «Я вас любил…» назмусун 
малкъар тилде окъугъанды. 

Пушкин литературада орус 
тилге этген уллу къошумчулукъну 
юсюнден айтханды академик Хан-
гери Баков. Сора аны закийлиги 
миллет энчиликни ачыкъларгъа 
жетгенин, ол санда Кавказ халкъ-
ланы Россейге белгили этгенине 
да энчи эс бургъанды. Мында 
эки кере да болгъан поэт артда 
Лермонтовха да сюйдюргенди бу 
жерлени, дегенди Баков. 

Ростовчу поэт Александр Пряж-
ников бу теманы андан ары бар-
дыргъанды. Онтогъузунчу ёмюр-
ню юч уллу поэти – Жуковский, 
Пушкин, Лермонтов – бир бирге, 
Кавказгъа да жууукъдула деп, 
быллай шартны келтиргенди. 
Биринчи Кавказны халкъларыны 
юсюнден айтханды, экинчи битеу 
Россейге, аны тышында да бел-
гили этгенди, ючюнчю уа андан 

да ары баргъанды ол тутхан жол 
бла. Бизни халкъланы юсюнден 
керти шартланы, тарыхны да 
Пушкин билдиргенди Россейге, 
дегенди Пряжников. Библиоте-
карь Мария Бондаренко да, поэт-
ге уллу сюймеклигин билдирип, 
ызы бла «Евгений Онегинден» 
юзюкню окъугъанды. 

Жыйылыуда назмула айтханла 
аслам эдиле. Бу жаны бла таулу 
школчула айырмалы болгъанды-
ла. Хасаниядан бла Бабугентден 
келгенле Пушкинни белгили 
назмуларын – «Кавказны», «Я 
помню чудное мгновенье…», 
«Зимний вечер», «Памятник» 
дегенлени эм башхаланы орус, 
малкъар тилледе да окъугъан-
дыла. Къызыу кюнню тюбюн-
де кёп сакъларгъа тюшгенине 
да къарамай, сабийле поэтни 
ёлюмсюз тизгинлерин алайгъа 
жыйылгъанлагъа жетдирген-
диле.

Халкъ чачылгъандан сора 
Александр Сергеевични назму-
ларын, анга атагъан тизгинлерин 
да окъуп, анга сюймекликлерин 
билдире, бир къауум адам эсгер-
тме къатында къалгъан эдиле.

САРАККУЛАНЫ Асият.
Суратланы МАМАЙЛАНЫ 

Алий алгъанды.

БЕЛГИЛЕУ

6-чы июньда, къуру Россейде бла алгъыннгы Совет Союзгъа 
кирген республикалада угъай, тыш къыралланы асламысында 
да закий орус поэт Александр Сергеевич Пушкинни туугъан 
кюнюн белгилейдиле. Арт жыллада аны бла бирге Орус тилни 
кюнюне аталгъан мероприятияланы да бирге бардырадыла. 
Аны себепли, поэтни юсюнден айта, орус тилге, анга закий бла 
келген жангылыкълагъа да уллу эс бурулады.

Нальчикде да ачылгъанды, Александр Сергеевичге аталып, 
аны атын жюрютген орамда эсгертме. Тюнене, алайгъа жазыу-
чула, алимле, культураны, искусствону келечилери, поэзияны 
сюйгенле, школчула да жыйылып, Пушкинни  уллу сюймеклик 
бла эсгерип, аны ёмюрлюк назмуларын да айтхандыла.

Пушкинни эсгертмесине гюлле саладыла.Пушкинни эсгертмесине гюлле саладыла.

Хасаниячы школчула поэтни назмуларын окъуйдула.Хасаниячы школчула поэтни назмуларын окъуйдула.

Бу кюнледе Къабарты-Малкъаргъа аты айтылгъан 
журналист, политолог, профессор Кипрас Мажей-
ка келгенди. Ол ишни юсю бла жетмиш къыралда 
бла беш континентде болгъанды, «Время», «Взгляд» 
программалада ишлегенди, эфирге мингнге жууукъ 
информация телерепортаж бла радиосюжет хазыр-
лагъанды. Аны Европадан, АБШ-дан бла НАТО-дан, 
Калифорниядан, Африкадан этген репортажлары 
къараучуну эсинде кёпге къалгъандыла, тыш къы-
раллада жашауну юсюнден эрттеден бери келген 
оюмну тюрлендиргендиле. 

Сыйлы грамота дагъыда «Эл-
брусну пассажир транспортуну  
биригиую» предприятияны 
генеральный директору Темук-
куланы Абдул-Хакимге, Черек 
районну администрациясыны 
башчысыны орунбасары Тогъ-
узаланы Юсюпге,    Тарифле 
жаны бла  къырал комитетни 
бёлюмюню башчысы Зумакъул-
ланы Ахматха, Жамауат палата-
ны комиссиясыны консультанты 
Къартлыкъланы Налжаннга, 
КъМР-ни аскер комиссариа-
тыны бёлюмюню къуллукъчусу 
Киштикланы Владимирге эм 
башхалагъа да берилгенди.

Андан сора да, бир къауум 
адамгъа сыйлы атла аталгъан-
дыла.  Алай бла «КъМР-ни 
сыйлы артисти» деген атха Къу-
лийланы Къайсынны атын жю-
рютген къырал драма театрны 
артистлери Бечелланы Люд-
мила, Тохаланы Зулкъарний, 
Шауаланы Орусбий, «Балка-
рия» этнография миллет тепсеу 
ансабльни балетини артистлери 
Газаланы Махмут, Жанатайла-
ны Ирина, Махийланы Ахмат да 
тийишли болгъандыла.  

«1-чи номерли клиника боль-

Республиканы аллында 
къыйынлары ючюн

ница» къырал учрежденияны  
клиника-диагностика лабора-
ториясыны заведующийи Соза-
йланы Мариямгъа   «КъМР-ни 
сыйлы врачы» деген ат атал-
гъанды. Къабарты-Ма лкъар 
къырал эл мюлк академияны 
факультетини деканы Бекки-
ланы Мухтар  «КъМР-ни билим 
бериуюню сыйлы къуллукъчусу» 
болгъанды. Ол Арсен Каноковха 

ыразылыгъын билдире, саугъа 
мындан ары да жетишимле 
болдурургъа кёллендирлигин 
белгилегенди. Бу сыйлы атха  
КБГСХА-ны проректору Къудай-
ланы Руслан, 10-чу  номерли 
интернат-школну директору 
Мокъаланы Локъман да тийиш-
ли кёрюлгендиле.

Малкъар халкъны кёчгюнчю-
люкде ёлгенлерини   мемори-
алыны директору Теммоланы 
Шахийдат  республиканы куль-
турасыны сыйлы къуллукъчусу, 
Нальчикни 12-чи  номерли 
гимназиясыны устазы Жанго-
разланы Борис а республиканы 
сыйлы устазы болгъандыла. 
РФ-ни Федеральный налог 
службасыны башчысыны орун-
басары Сарбашланы Светлана  
республиканы сыйлы эконо-
мисти, Бызынгы элни админи-
страциясыны башчысы Рахай-
ланы Исмайыл а эл мюлкню 
сыйлы къуллукъчусу. «КъМР-ни 
сыйлы юристи» деген ат РФ-
ни МВД-сыны Краснодарда 
институтуну усталыкъны ёсдю-
рюу институтуну башчысыны 
орунбасары Бёзюланы Юсюпге 
берилгенди.  

Битеу да бирге уа саугъа-
ланнганланы  саны 100-ге жуу-
укъ эди. Арсен Каноков  алагъа 
ыразылыгъын энтта да бир 
кере билдиргенди эмда битеу 
жамауатны, биригип, алгъа 
барыргъа чакъыргъанды. 

ТИКАЛАНЫ Фатима.
Суратны Р. МАМИЕВ 

алгъанды.

Арсен Каноков Зумакъулланы 
Ахматны саугъалайды.

Хау, аны эсгертмесине жолчукъну Хау, аны эсгертмесине жолчукъну 
ёмюрде да басмаз ханс...ёмюрде да басмаз ханс...

Биз эм табийгъат

Жангы китап

1-Ай бла Сатурн биригирик-
диле. Атмосфераны басымында 
эм хауаны температурасында 
тюрлениуле болургъа боллукъ-
дула. Бу кюнде къоркъуу – жа-
ралыла кёбейирге боллукълары-
ды. Аркъа сюегигизни аягъыз, 
къыйын ишни этмегиз, ауур жюк 
кётюрмегиз.

Буйреклеригиз, къууугъугъ-
уз аурургъа къоркъуу барды, 
сюеклеригиз, жиклеригиз да 
ачырыкъдыла. Ишде болумла 
да сизни бек жарсытырыкъдыла. 
Жангы ишлени башламасагъыз 
игиди.

4-Ай толлукъду, ай тутуллукъ 
кюндю. Атмосфераны басымы 
эм хауаны температурасы тюрле-
нирикдиле. Бола тургъан ишлеге  
тюрлю-тюрлю кёз къарамла, кеси 
кеслерини онгларына оздуруп 
багъа бичиуле боллукъдула, жи-
кле, жан сюекле аурурукъдула, 
радикулит къыйнарыкъды.

Ачымазгъа, къолугъузну, бу-
тугъузну ачытмазгъа, сындыр-
мазгъа кюрешигиз, къан та-
мырларыгъызны  басымларына 
эс бургъанлай туругъуз. Ингир 
аласында, 15.04 сагъатда, сууукъ, 
сора жылы суула бла жууунугъуз, 
сора акъсыл кийимле кийигиз. 
Андан ары кюнню шошлукъда, 
къайгъысыз-къаугъасыз ётдю-
рюгюз.

6-Жер бла Ашхам жулдуз, 
Ай бла Плутон бирлеширикди-
ле, Меркурий Эгизлени ахыр 
градусларында  боллукъду. 
Атмосфераны басымы, хауа-
ны температурасы тюрленирге 
боллукъдула. Остеохондроз, ич 
органланы, тишлени, терини 
ауруулары къозгъаллыкъдыла. 
Къан тамырла, аякъларыгъызны 
жиклери ачырыкъдыла.

Адамла ачырла, террорлукъ, 
басынчакълыкъ ишле болурла 
деген къоркъуу барды. Ахча бла 
байламлы ишле, магъаналы 
оноула этерча  кюн тюйюлдю. 
Машинаны сюрюп бара туруп да 
сакъ болугъуз.

10-Ай бла Нептун биригирик-
диле. Атмосфераны  басымы, ха-
уаны температурасы тюрленирге 
боллукъдула, жауун жауарыкъды. 
Ётюрюк айтыргъа кёлленириксиз, 
психика жаны бла тюрленирик-
сиз, ичгиге тартынырыкъсыз.

Мисирланы Хасан «Бек бурун 
заманладан бери къарачай-
лыланы бла малкъарлыланы 
сютден этилген ашарыкъла-
рыны тарыхы» деген ат бла 
Ставропольда китап чыгъ-
аргъанды. Анда автор гыпы 
(кефирни), жууурт (йогурт) 
айранланы, дагъыда сютден 
этилген кёп башха ашарыкъла 
къайсы миллетни болгъанын 
ачыкълайды. 

Ол санап, Къарачай-Мал-
къар халкъны сютден этилген 
ашарыкъларыны саны 190-нга 
жетеди. Битеу ала, шёндюгю 
заманнга кёре айтханда, эко-
логия жаны бла таза, къошакъ-
сыз этилген затладыла. Аланы 
бизни ата-бабаларыбыз эртте-
ден бери хайырланнганларын, 
Мисир улу тарых шартланы 
келтирип, алай ачыкълайды. 

Къуру бишлакъны окъуна 
40-дан артыкъ тюрлюсю бар-
ды. Айранны тюрлюлери уа 
60-дан кёпдюле. Бир къауумун 
айтып къойсакъ да тамамды, 
бу жаны бла къаллай байлыгъ-
ыбыз болгъанын билдирирге. 
Таулула айранны ийнек, эчки, 
къой сютден да этгендиле. 
Гыпы, жууурт, жут,жау, мы-
сты, чайкъалгъан, хуппеги, 
ыстымдау, суусап, ынгырдык, 
гыбыт, тузлу, хамеши айранла 
бардыла. Шёндюгю тёлю акъ 
затыбызны кёп тюрлюсюн хаз-
на билсин. Ол себепден китап 
хар таулу юйде болса, хатасы 
тиймез эди. 

Сютден а ллай бир аша-
рыкъ этерге ол жаны бла уллу 
ангылауу болгъан халкъны 
къолундан келликди. Шимал 

Батчаланы Магометни  жашы 
Элдар 1910 жылда 15-чи сен-

тябрьде Къашхатауда туугъанды. 
Анда эл школну башагъандан сора 
окъууун андан ары бардырыр, 
орус тилге да юйренир ючюн, 
Нальчикге келгенди. Шахарда ин-
тернат школну жетишимли бошап, 
орта билим алгъанды.

1924 жылда уа билимни андан 
ары ёсдюрюр ючюн, бек биринчи-
леден бири болуп, Ленинчи окъуу 
шахарчыкъгъа киргенди. Ол жыл-
лада Къабарты-Малкъарны халкъ 
мюлкюне керекли миллет кадрла-
ны хазырлауну аламат гюрбежиси 
да бу окъуу юй болгъанды. Кёп 
жылла озгъандан сора да, Батча 
улу анда кесини устазларын-Бо-
рукъа улун, Пугачны,Башлоевни, 

 Озгъан ёмюрню  жетмишинчи 
жылларында Будайланы Жюнюс-
ню жашы Ахматха тюбейме  да:

-Мен къарачай-малкъар оюнла 
жыяма, аланы юслеринден бил-
генинг, кёргенинг бармыды?- деп 
сорама.

-Тюз этесе. Оюнла халкъыбыз-
ны унутула тургъан, эсленнген 
да этмегенлей, ташада къала, 
жокъгъа саналып  къаллыкъ, 
деменгили байлыгъыды,- деп, 
мени къууандырды.  Ол заманда 
Саид  Шахмырза да аны отоууна 
кирип келди. Хапар тереннге кете 
башлады.

-Шахмырза, Таумырза улу оюн-
ла жыйышдыра теберегенди да, 
сен къошулмай амал жокъду. 
Холамда, Базынгыда, тауушлукъ 
Чегемде да жюрюген «Чабыр-
Топ» деген эрттегили къыш оюнну 
юсюнден айтама. Аланланы, 
гуннланы ол затлары, бюгюнледе 
къадалып, эришип, битеу дуния-
ны халкълары кюрешген хоккейге 
ушагъанды.

Чий терини, бухчакъларындан 
кесип алып, тасма бла тёгерекле-
рин тигип, ичин чабыр саламдан 
толтуруп, 9-10-жыллыкъ сабийле, 
гулоч таякъла бла тепленнген 
къарда, эки къауум болуп, чек-
ден-чекге ётдюрюп ойнагъан-
дыла. Бизни заманыбызда ол  
Чегемде, Бахсанда да «Чабыр 
– Топ» оюнча жюрюгенди.

-Чалынып, дырыны жыйылгъан  

Адам эм аны къадары

ХАЛКЪ ОЮНЛА

Битеу жашауун авиациягъа  жоралагъанды

Бабушкинни, дагъыда  башха-
ланы эсгерип тургъанды. Жаш 
адамлагъа билим бериуде баш-
ламчылыкълары болгъан таууш-
лукъ адамланы атларын жюрек 
ыразылыкъ бла айтханды. Кеси 
уа окъууну толу курсун айырма 
белгиле бла бошагъанды.

Ол жыллада окъуу юйледе 
устазлыкъ этерча билимли 

адамла жетишмей эдиле. Окъ-
уу шахарчыкъны башчылары 
Батчаланы Элдарны, билимли, 
хунерли жашныча, кеслеринде 
устаз болуп ишлерге къоядыла. 
Ол анда окъугъанлагъа физика-
дан бла химиядан дерсле бер-
генди. Белгили адамларыбыздан 
бир къаууму аны дерслерине 
жюрюгенди. Аланы арасында 
Къабарты-Малкъарны халкъ по-
эти Макытланы Сафар, «Комму-
низмге жол» («Заман») газетни 
алгъыннгы редакторуну орун-
басары Малкъондуланы Хамит, 
педагогика илмуланы кандидаты 
Сотталаны Адилгерий, Огъары 
Малкъарда школну директору, 
эл Советни председатели  болуп 
ишлеген, КъМАССР-ни школуну 
сыйлы устазы Къазакъланы Са-
фият, дагъыда башхала бардыла. 
Сафият Къыденовна Элдарны 
юсюнден жаш адамлагъа билим 
берирге деп туугъан, устаз, насий-
хатчы болургъа деп жаратылгъан 
адам эди, дегенлей тургъанды. 
Алай жашауну кеси жолу барды, 
керек заманда, ол тюзетиуле кий-
ирип къояды. 

Батчаланы жаш, устазлыкъ 
ишин да бардыра, Нальчикде 

аэроклубха жюрюгенди, парашют 
бла секиргенди, кёк аны кесине 
тартханлай тургъанды. Битеу ан-
дан ары жашауун совет авиация 
бла байламлы этгенди. Ол жыл-
лада къыралгъа техника жаны 
бла билимли авиаторла бек керек 

эдиле. Жангыдан аягъы юсюне 
бола, кюч ала башлагъан туугъан 
журтубузгъа Запад къыралланы 
жанындан къоркъуу уллу эди. Ол 
тюрлю болумда уа Совет къырал 
кесин да, кесини хорламларын да 
къорууларгъа керек эди. 

Аны Батчаланы Элдар да уста 
ангылай эди. Жаш адамла къада-
лып аскер усталыкъгъа юйренн-
генлери да андан эди.Студентле, 
комсомолчула бары да «Урунуугъа 
бла къоруулаугъа хазырма» деген 
значокну аскер-спорт мардаларын 
бергендиле. Къызыл Аскер кеси-
ни сатырларын жангы, билимли 
кадрла бла кючлендирирге  керек 
эди. Партия лётчикледен 150 мин-
гин, жюз мингле бла саналгъан 
парашютистлени, танкистлени, ав-

томашиналаны шофёрларын бла 
мотоциклистлени, стрелокланы 
хазырларгъа чакъыргъанды. 

Анга жууапха Батчаланы Элдар 
1932 жылда Москвада Къы-

зыл Байракълы аскер-авиация 
школгъа киреди. Алай бла сюйген 
устазлыкъ ишинден айырылыргъа 
тюшеди. Юч жылдан сора аны же-
тишимли бошап, экинчи класслы 
авиатехник чын алады. Билим-
ли жашны  Север-Кавказ аскер 
округну 38-чи авиаэскадрильясына 
курсантланы радиотехника жаны 
бла юйретген инструктор этип жи-
бередиле. Аны аскер куллугъу алай 
башланнганды.

1938 жылны июнь айында уа 
Батча улу Узакъ Востокда Къызыл 
Байракълы аскер округну 59-чу 
авиаполкуна инструктор –авиа-
техник болуп барады. Июль айны  
ахырында уа японлу милитарист-
лени хаталарындан Хасан кёлде 
уруш  башланады. Ол Японияны 
хорланыуу бла бошалады. Аны 
правительствосуну тилеги бла ав-
густ айда уруш тохтатылады. Анга 
Элдар да къатышханды. 

Ол жыллада офицерле-авиа-
торла къуллукъ этген жерледе 

аланы эрлери бла бирге жашагъан 
тишырыуларын парашют бла секи-
рирге юйретиу жаны бла дерсле 
бардырылгъандыла. Элдарны юй 
бийчеси дюгерли къыз Таужан 
Иосифовна да аллай курсланы 
бошагъандан сора кеси аллына са-
молётдан парашют бла ненча кере 
секирирге керек эсе да, изленнген 
марданы толтуруп, «СССР-ни пара-
шютисти» деген значок алгъанды.

1940 жылны январь айында 
уа Батчаланы Элдарны ДВФ-ни 
(Дальневосточный Военный Флот) 
авиазаводуну 116-чы учуучу-сы-
нау заводуна кёчюредиле. Ол 
анда электрорадио инженерни 
къуллугъун толтурады. Уллу Ата 

журт уруш башланнгандан сора уа 
дивизия школну 58-чи техника це-
хине начальник этип жибередиле, 
артдаракъда уа Юг-Запад фронтну 
темир жол мастерскойларыны 22-
чи электроцехини начальнигине 
саладыла.

Андан ары аскер къуллугъун 
Элдар Магометович связьны 

радио-электрослужба бёлюм-
леринде бардыргъанды: 899-чу 
истребительный полкну связыны 
начальниги, Калининград фронт-
ну 292-чи штурман дивизиясыны 
820-чы штурман полкуну тама-
тасы, Юг-Запад фронтну 305-чи 
эмда Украина фронтну штурман 
авиадивизиясыны начальнигини 
болушлукъчусу болгъанды. 

Авиаторла-специалистле къул-
лукъ этген жерлерин алай терк-
терк алышындыргъанлары уруш 
баргъаны бла байламлы эди. Ал 
кезиуледе авиация бёлюмле само-
лётла, адам кючю, лётчикле, штур-
манла, бомбардировщикле жаны 
бла да уллу къоранч этгенлери бел-
гилиди. Аланы орунларына уруш 
баргъан фронтда солдат, сержант 
къауумладан бла къуллукъ этер-
ге жангыдан келгенледен алып, 
курсантланы окъутургъа эмда юй-
ретирге керек болгъанды. Ол иш а 
аскер уруш эте тургъан фронтланы 
кеслеринде къуралгъан къысха 
болжаллы курслада бардырыл-
гъанды. Алай бла радио-электро-
связьны специалистлери, техника 
бёлюм эмда учуу бла байламлы 
инструкторланы ала къалайда 
бегиракъ керек болсала, аланы 
алайгъа жибергендиле. 

Элдарны да фронтдан Приволж-
ский аскер округну  пилотланы 

хазырлагъан экинчи Балажский  
аскер – авиация  училищесини 
авиаэскадрильясына радиотех-
ник этип иедиле. Уруш бошалып, 
бир жыл озгъандан сора уа-1946 
жылны июнь айында-аны авиаэ-
скадрильяны электрооборудование 
жаны бла инженерини орунба-
сарына саладыла. Андан ары 
аскер къуллугъун ол 1947 жылда 
Узакъ авиацияны  118-чи номерли 
аскер  складыны спецоборудова-
ние бёлюмюнде бардыргъанды. 
1949 жылдан башлап 1955 жылда 
отставкагъа кетгинчи Батчаланы 
Элдар Узакъ авиацияны спецслуж-
басыны Двинскеде (Даугавпилс) 
аскер-авиация училищеде тюрлю-
тюрлю къуллукълада ишлегенди. 
Уруш баргъан, ол тохтагъандан 
сора жыллада да къыралны ал-
лында кесини адамлыкъ борчун, 
Туугъан журтну кертичи жашыча, 
намысына тийишлиликде анга кир  
къондурмай толтургъанды.

1949 жылда отпускада болгъан 
кезиуюнде аскерчи жаш Къыргъыз-

станны Жалал-Абад областыны 
Къара-Суу элинде жашагъан 
къарындашы Хызырны, аны юй-
юрюн да кёрюрге баргъанды. Ол 
анда таулуланы, Кавказны бирси 
халкъларын да жалгъан дау бла 
кёчюрюлгенлерин билип, жюреги 
къыйналып, бек жарсыгъанды. 

1951 жылда  Москвада коман-
дировкада болгъанында уа, тюз 
хапар билир муратда къыралны 
къоруулау министри маршал А.М. 
Василевскийге приёмгъа жазыл-
гъанды. Ол аскерчиге жарыкъ тю-
бегенди, къол берип, саламлашып 
олтуртханды, кеси да аны къатына 
чёгюп, не жумуш бла келгенин 
соргъанды. Аны столунда кесини 
личное делосу тургъанын кёрюп, 
Батча улу маршал аны аскер 
къуллугъу бла иги шагъырей бол-
гъанын ангылагъанды. 

Ол къоруулау министрге 1932 
жылда Москвада лётный учили-
щени бошагъандан сора аскерде 
къуллукъ этип тургъанын, кесини 
гитче халкъыны къолуна сауут 
алыргъа жарагъан уллусу-гит-
чеси да фашистле бла баргъан 
урушха къатышханларын айт-
ханды, туугъан жеринден зор 
бла къыстарча, аны не терслиги 
болгъанын билирге сюйгенди. 
Василевский анга иги тынгылагъ-
андан сора былай дегенди: «Ол 
партияны бла правительствону 
оноууду. Аны бла властьны башха 
органлары кюрешгендиле. Биз 
экибиз а солдатлабыз, Туугъан 
журтну аллында борчубузну тол-
тура, къуллукъ этебиз. 

Мындан ары аскерде къуллукъ 
этерге къыйын эсе, отставкагъа 
кетигиз, бу ишде мен сизге болу-
шурма, болсада алай этмесегиз 
игиди», - деп, бу сёзлени ол ариу 
ауаз бла айтады. Сора былай 
къошады: «Аскер къуллугъунгу 
андан ары бардырыуну юсюнден 
сагъыш эт».

Кесини жюрек къыйынлыгъы 
бла маршалгъа баргъаны 

терс иш болгъанын артда ангы-
лагъанды. Экинчи кюн эрттенлик-
де къуллукъ этген жерине кетерге 
хазырланып тургъанлай, эшикни 
къагъып, къолунда да папкасы 
бла капитан кирип келип, анга  
конверт тутдургъанды. Батча 
улу  кесин отставкагъа ийуню 
юсюнден буйрукъну келтирген 
суннганды.Алай конвертге аны 
эки-айлыкъ иш хакъы салынып 
эди. Аз заман озгъандан сора, 
анга капитан чын берип, отстав-
кагъа жибередиле. 

Батчаланы Магометни жашы 
Элдар авиацияда жыйырма 
беш жылны  къуллукъ этгенди. 
«Къызыл Байракъны», «Къызыл 
Жулдузну», Ата журт урушну ор-
денлери, «За боевые заслуги», 
«За взятие Кенигсберга», «По-
беда над Германией в Великой 
Отечественной войне 1941-1945 
гг.» деген майдалла бла са-
угъаланнганды. Аны кёп башха 
правительстволу саугъалары да 
бардыла. Халкъыбыз туугъан 
журтуна жыйышхандан сора 
Элдар Магометович бир ауукъ 
заманны Къабарты-Малкъар 
радиону редактору, андан сора 
уа республиканы связь управле-
ниясыны бёлюмюню инженери 
болуп да ишлегенди. 

Къанлы уруш баргъан къыйын 
жыллада къыралны авиация-
сында къуллукъ этерге керекли 
усталыкълагъа кёре, кёп аскер 
кадрланы хазырлаугъа уллу къый-
ын  салгъан Батчаланы Элдар 
1975 жылда онунчу октябрьде 
Нальчикде ауушханды. Къабыры 
уа Къашхатауда тамата къарын-
дашы Хызыр бла бир жердеди.

АЛИКАЛАНЫ Владимир.

Таш «Чабыр-Топ»
къыртышда, мен сабий заманым-
да, «Чабыр - Топну» гулоч таякъла 
бла къуууп, Пардык сабанлада 
ойнаучубуз эсимдеди. 130-жыл-
лыкъ жырчы Сарбашланы Къан-
шау, ойнасакъ, тутушсакъ да, 
келип, бизге къарагъанлай тур-
гъанды,- деди Шахмырза.

Ахмат, энциклопедия китапны 
ачып:

-Хоккей француз тилден сюрю-
учюню таягъы деп кёчюрюледи,-
деди. - Окъуулу, билимли къы-
раллада, Россейде да, бу арт 
жыллада жигитлик, чёрчеклик  
оюнланы мамырлыкъ халда 
хайырланадыла. Урушсуз, къа-
угъасыз жашаргъа оюнланы 
магъаналары бек уллуду.

-Тау элледе аллай онгла терк 
болмазла ансы, бизни жашла, 
къызла да, кеслерини чемерли-
клерин эришиуледе кёргюзтюп, 
атларын иги бла айтдырсала,  
бизге ол уллу къууанч эди. Сёз 
ючюн, бизни аналарыбыз ке-
шенеле къатларында, Огъары 
Бахсанда да, жолда бара, урчукъ 
буруп, халыны юзмегенлей, ким 
узакъгъа барыр деп, эришип 
болгъандыла.  

Бара кетип, арысала, кезлеуле 
къатында олтуруп, жырлагъан 
да этип, беш-таш да ойнагъан-
дыла. Халкъыбызны оюнларын 
унутмагъанлай, ёсюп келген 
тёлюге кёргюзтюрге, айтып къу-
уандырыргъа борчлубуз. Оюну, 

Гыпы айран кефирге къалай айланды?
Кавказны башха миллетлерини 
къатында биз сютден этилген 
ашарыкъланы аладан эсе иги 
да кёп хайырланабыз. 

Белгилисича, хайырлы зат, 
юлгю болуп, башха миллетге 
да жайылады. Гыпы айранны 
Къарачайдан къаллай хыйла-
лыкъ бла алыннганын айтмай 
жарамаз. 1908 жылда врачла-
ны битеуроссей  биригиуюню 
келечилери уллу сют завод-
лары болгъан белгили орус 
промышленник Н. Бландовдан 
Москвада гыпы айранны этген 
цех къурарын тилегендиле. Аны 
Нарсанада кесини бишлакъ за-
воду болгъанды. Ол тийреледе 
уа къарачайлыла кеслерини 
къошлары бла тургъандыла. 
Аладан биринде гыпы айранны 
этер амалын билирге Н. Блан-
дов ара шахарда сют заводну 
устасы Ирина Сахарованы бери 
жибереди. 

Нарсанада сют заводну та-
матасы Васильев, Сахарованы 
да алып, Нарсана тийресинде 
«Хушт -Ёзен» деген жерде 
къошу бла тургъан къарачайлы 
бий Байчораланы Бекмырзагъа 
къонакъгъа барады. Быланы 
муратлары гыпы айранны этер 
амалын билирге эди. Тау адет-
деча, ол келгенлени къонакъ 
этип, сыйлайды. Хапарны ахы-
рында гыпы айранны урлугъун 
тилегенлеринде, эшитмегенча 
этип къояды. Иринагъа Нар-
санагъа къурулай къайтыргъа 
тюшеди. 

Алай жолда быланы бетлери 
да башлыкъла бла байланнган 
жигитле жетип, Иринаны ат бо-
юнуна алып, Бекмырзаны къо-

шуна келтиредиле. Эс жыйгъ-
андан сора, анга Бекмырза 
келип, юй бийчеси болурун 
тилейди. Алай къыз унамайды. 
Къарачайлы бийге, тышындан  
келген адамны урлагъанса деп, 
сют этерге тебирейдиле. 

Сютде Иринадан Бекмырза-
ны кечерин тилейдиле. Оруслу 
къыз жаш гыпы урлукъдан 10 
фунт (4килограмм) берсе, ан-
дан сора кечеригин билдиреди. 
Ингир ала уа  Сахаровагъа 
Бекмырза гыпы урлукъ бла 
тауда ёсген ариу гюллени жи-
береди. Аны бла жаш башына 
бош болады, гыпы айранны 
урлугъу уа Москвагъа кетеди. 
Аны, Боткин атлы больницада 
тинтип, саулукъгъа уллу хайы-
ры болгъанын билип, шахарны 
тюкенлеринде сатып башлай-
дыла. 

Гыпы айранда тёрт процент 
алкоголь барды. Къаллай бир 
кёп турса, ол да кёп бола бара-
ды. «Кефир» деген сёз къайдан 
чыкъгъаныны эки –юч  вари-
анты барды. Биринчиси-тюрк 
тилде «кяф» деген сёз «кёмюк» 
деген магъананы тутады. Гыпы 
айранны гыбытда чайкъасанг, 
ол кёмюк этеди. Экинчи оюм-
гъа кёре, гыпы айран адамны 
кёлюн жарыкъ этеди. Бизде 
«кеф» деп эсиргеннге айтады-
ла, «эр» деб а –эр кишиге. 

Бу эки сёзню бирге къош-
сакъ, кефэр неда орусча тап 
айтылырча «кефир» болуп 
къалгъанды. Алайды да, шён-
дю аты дуниягъа айтылгъан ке-
фир - ол гыпы айранды, йогурт 
а - жууурт айран.

МАМАЙЛАНЫ Алий.

Июньда - тири процессле
Июньда геофизика жаны бла тириликле 1-чисинде, 4-6-чы-

ларында, 10-13-чюлеринде, 16-21-чилеринде, 26-28-чилерин-
де боллукъдула. Ол кюнледе бурдум боранла, къаты желле, 
кёп тюрлю аварияла болургъа боллукъдула, сейсмотирилик 
кючленирикди, халкъны жашауу къатыланнганы сезилликди.

Къан тамырларыгъыз, бутла-
рыгъызны жиклери ачыргъа,  
кёберге боллукъдула. Баууругъуз-
гъа сакъ болугъуз, семиз ашланы 
ашамагъыз. Ачымазгъа, дарман-
ла эм уулу затла бла ууланмаз-
гъа кюрешигиз, жол-транспорт 
аварияладан, оюмсуз этилген 
планладан кесигизни сакълагъыз, 
кишиге алдатмазгъа, аберигизни 
урлатмазгъа кюрешигиз.

11-Айны ахыр кезиуюдю, 
Юпитер Эгизлени белгилерине 
кёчерикди. Атмосфераны ба-
сымы эм хауаны температурасы 
тюрленирикдиле.Тыш тёзюм-
сюзлюк, абызыраулукъ, жашау 
кючню азайгъаны, иммунитетни 
къарыусузланнганы, мёхеллик эм 
боллугъу болсун деп, къолланы 
бошлау – ала къарыусузланыуну 
шартларыдыла.

Кёз тюплеригиз кёпселе, къуу-
укъну, эндокрин,  жюрек эм къан 
тамыр системагъа эс буругъуз. 
Олтуруп кёп турмазгъа кюреши-
гиз, зарядка, солуу упражненияла 
этигиз, баууругъузгъа, аякъла-
рыгъызгъа, къулакъларыгъызгъа 
ауурлукъ жетдирмегиз. Эте тур-
гъан ишлеригизни тамамларгъа 
эм итогланы чыгъарыргъа жара-
улу кюндю.

17-Ай бла Юпитер бириги-
рикдиле, Айны ахыр кезиуюдю. 
Атмосфераны басымы тюрленир-
ге боллукъду. Солуу тамырланы 
ауруулары къозгъалырла, газланы 
алышындырыу тюрленирле, не-
рвала къозгъалырла, инбашла-
рыгъыз, билеклеригиз аурурла 
деген къоркъуу барды.

Ашыгъышлыкъ этмегиз, ачы-
уланмагъыз, ауур иш этип ары-
магъыз, керексиз затла бла  кю-
решмегиз.

19-Ай толгъан  кезиу. Атмос-
фераны басымы эм хауаны тем-
пературасы тюрленирге боллукъ-
дула. Саныгъыз, жаныгъыз да 
къарыусузланырыкъдыла. Аны 
хатасындан тёзюмсюз, мёхеллик 
сынарыкъсыз, жиляргъа хазыр 
болуп турлукъсуз. Иммунитет да 
азайырыкъды, жюрегигиз ауру-
рукъду, ашдан ууланырсыз деген 
къоркъуу барды.

Аш орунугъуз, ётюгюз, солуу 
тамырларыгъыз тийишлисича 
ишлемезге боллукъдула. Диетагъа 
тийишлиликде ашагъыз ашны, 

эсиртиучю ичгилени эм кючлю 
ашны  ичмегиз, ашамагъыз, терк-
терк жуууннганны, осал къылыкъ-
ланы къоюгъуз. Юйде  ишлени 
этерге, жашауну юсюнден сёле-
ширге, солургъа да тап кюндю. Бу 
кюнде жангы ишлени башларгъа, 
планла жарашдырыргъа уа керек 
тюйюлдю.

26-Ай бла Марс биригирикди-
ле, Меркурий Асланны белгиси-
не кёчерикди. Атмосфера басым 
эм хауаны температурасы тюрле-
не-тюрлене турлукъдула. Биреуге 
ышаныусуз къарау, тёзюмсюзлюк 
эм къажау туруу  кючленирик-
диле. Жукъусуз  боллукъсуз, ба-
шыгъыз, аш орунугъуз, аш орунну 
тюбюндеги без аурурукъдула.

Эт эм терк эримеучю ашланы 
ашамасагъыз игиди тириликге, 
профилактика халда саулукъгъа 
къаратыргъа  иги кюндю, заман 
да болгъанды. Ачымазгъа кю-
решигиз. Башыгъызны абериге 
урмагъыз, къолларыгъызгъа, би-
чакъ жетдирмезге, кюйдюрмезге 
кюрешигиз.

27-Жангы айны жаратыл-
гъан кезиуюдю. Атмосфераны 
басымы, хауаны температурасы 
тюрлене турлукъдула. Атмосфе-
раны кючюню кётюрюлгенини 
хатасындан даулашла, тюйюшле, 
битеулю къатылыкъ болургъа бол-
лукъдула. Бюйреклени, аш орунну 
тюбюндеги безни эски ауруулары 
къозгъалыргъа боллукъдула деген 
къоркъуу уллуду. Рационугъузда 
тузланнган эм кючлю ашарыкъла, 
эсиртиучю ичги болмасынла. Жан 
сюегигизни тийресине, бюйре-
клеригизге  сууукъ урмасын. Тап 
кюндю жууукъ адамларыгъыз бла 
тюбеширге эм солургъа.

28-Ай бла Сатурн биригирик-
диле. Боюнугъузгъа ауур жюк 
эм  уллу жууаплылыкъ тюшерге 
боллукъдула, ишде, юйде да къый-
ын болумла къыйнарыкъдыла 
жюрегигизни. Сюеклеригизни эм 
жиклеригизни, аш орунну тюбюн-
деги безигизни  эски ауруулары 
къозгъалыргъа боллукъдула. Суу-
укъ урмасын,  ауур жюкню кётюр-
мегиз, къыйын ишге урунмагъыз.

Саулукъ тёгерекдеги къудурет 
бла къаты байламлыды. Алай эсе, 
ахшы болумла къурагъыз, сизни 
жанлыла бла терк-терк тюбеше 
туругъуз, ачымазгъа кюрешигиз,  
жангы ишлени да башламагъыз. 
Ачыкъ жюрекли болугъуз-мёхел-
лик ауруулагъа себеплик этгенин 
унутмагъыз.

 «Аргументы и факты» газет. 

Июнь айны ичинде республикада, 
наркомания эм наркобизнес бла 
къажау кюрешни халкъла аралы 
кюнюне жораланып, «Къабарты-
Малкъар наркотиксиз» деген акция 
бардырыллыкъды. Быллай оноу 
КъМР-ни Правительствосуну жый-
ылыуунда этилгенди. 

Жаш тёлюню ишлери жаны бла 
министр Султан Хажироко билдир-
геннге кёре, акцияны баш мураты 
-саулукълу жашау бардырыуну про-
паганда этиудю эм наркотиклени 
хайырланыуну бла аланы сатыу-
алыуну тыйыу бла байламлы ишни 
кючлендириудю. 

Айтылгъан кезиуде, Акъылбалыкъ 
болмагъанланы ишлери жаны бла 
комиссияны, РФ-ни наркотиклени 
сатыу-алыугъа контроль этиу жаны 
бла федеральный службасыны 
Къабарты-Малкъарда управления-
сыны, КъМР-ни Муслийманларыны 
дин управлениясыны, православ-
ный килисаны келечилери, студент-
ле да къатышып, «тёгерек столла» 
къураллыкъдыла. Спорт эришиуле, 
конкурсла, психология тренингле 
боллукъдула, лекцияла окъуллукъ-
дула. Нальчикни ара орамы бла 
автопробегле ётерикдиле. Акция 
бу темагъа аталгъан концерт бла 
бошаллыкъды.

КъМР-ни Башчысыны бла Пра-
вительствосуну пресс-службасы.

Акция

Конкурсла, 
тренингле, 
концерт

жыры, тауруху сакъланнган халкъ 
ёлюмсюздю,- деди Шахмырза.

Будайланы Ахматны бла Шах-
мырзаланы Саидни айтханлары 
бла мен «Чабыр-Топну»  «Къа-
рачай-малкъар оюнлары» деген 
китабыма да къошханма. 

Энди уа Темиржанланы  Ос-
манны жашы Хызыр, таулада 
айлана кетип, тапхан сейирлик 
ташны юсюнден сураты бла сизни 
шагъырей этерге сюеме. Ол кеси 
да  бизге Будай улу Ахмат бла 
Шахмырза  айтхан «Чабыр-Топха» 
ушайды. Биз хыйсаплагъаннга 
кёре, «Чабыр-Топ» 2-3 минг жыл 
мындан алгъа, хауасыз, хуру бла 
суу къатыш, чиримегенлей, та-
бийгъатда бурула кетип, таш болуп 
къалгъаннга ушайды. Темиржан-
ланы Махти, Хызырны тамата 
къарындашы, бу тамашалыкъ 
затны манга саугъагъа бергенди. 
Аны ауурлугъу эки килограммгъа 
жууукъду.

                         
 ТАУМЫРЗАЛАНЫ Далхат,

                             фольклорчу.

Россей уллу башхалыкълары 
болгъан болумлу къыралды. 
Быллай оюмну Воston Group 
Consufing деген  америкалы 
компания кезиулю кере айтханды. 
Экспертле бизни къыралда бек 
бай адамла къаллай бир болгъан-
ларын санап тохташдыргъандыла 
(тюзюн айтханда уа, байлыкълары 
100 миллион америкалы доллар-
дан кёп болгъан юйюрлени) бел-
гили этгендиле. Аллайла Россей-
де 686 юйюр боладыла (бир жыл  
мындан алгъа уа – 607 юйюр). 

Шёндю да бола тургъан кризисге 
да къарамай, бизде ол жаны бла 
кёрюмдю 11-чи жерден тёртюнчю-
ге дери кётюрюлгенди. Экспертле 
ырысхы жаны бла байлыкъны 
угъай, акциялагъа салыннган ахча-
ланы да эсепге аладыла. Алай бла  
тохташдырылгъаныча, россейли 
бек бай бир ненча жюз юйюрлени 
капиталлары бирге 500 миллиард 
америкалы доллар болгъан эсе, 
халкъны бирси кесегинде иеликде 
уа 800 миллиард доллар турады.

-Бизде ВВП тамамланылгъан 

ишледен хар адамгъа аллай бир 
юлюш жетсе эди, биз аны бла бек 
ёхтемленирге боллукъ эдик,-дейди 
Наталья Волчкова, россейли эконо-
мика школну профессору. –Алай 
ол жаны бла кёрюмдюню юсюн-
ден айтханда, биз дунияны айныгъ-
ан къыралларыны араларында бек 
артха къалабыз  (дунияда жаланда 
70-чи жерни алабыз - Редакция). 
Башхача айтханда, халкъда  къо-
лай жаны бла  башхалыкъла бол-
магъанча  бек уллудула.

Интернетден.

Рейтинг

Россей чирик байлары бла тёртюнчю жердеди

Онгдан солгъа: Батчаланы Элдар, къарындашы Хызыр, Элдарны 
юй  бийчеси Таужан.



Номерге графикге кёре
 19.00 сагъатда къол салынады.  

20.00 сагъатда къол салыннганды 

Жарсыу

ЭСКИ СУРАТ

Нальчикде пассажир транс-
портну  алып къарасанг, троллей-
бусла адамланы жюрютюуде уллу 
иш тамамлагъанларын айтыр 
кереклиси жокъду. Танг атхандан 
кече 10-дан атлагъынчы заманны 
ичинде 1-чи,2-чи, 3-чю, 4-чю но-
мерли маршрутлада ишлегенле 
тохтаусуз жюрюйдюле. Артыкъда 
2-чи бла 4-чю маршрутлагъа уллу 
ауурлукъ жетеди.

Алай троллейбусланы асламы-
сыны эскиликлерине, зыккыл-
лыкъларына, кирлиликлерине 
къарасанг, дунияны не артха 
къалгъан къыралында окъуна 

Зыккыл шинтикли троллейбусла
аллай болмачы халлы транспорт-
да  жюрюгенле хазна табылмазла 
деригинг келеди. 

Бизни деменгили къыралы-
бызны, экономикасы кюнден-
кюннге айный, кюч ала баргъан 
аламат айбат республикабызны 
онгларына, болумларына  къа-
расанг, ёхтемленесе, иги къууум 
бла жашайса. Алай зыккыл шин-
тикли, эскиден гъыж-мыж таууш 
этген троллейбусларыбызгъа 
минсенг, ол  жарыкълыгъынг тас 
болуп къалады. 

Айхай да, троллейбус управ-
ленияны оноучулары бу затда 

ахчаны азлыгъын сылтаугъа 
тутарыкълары баямды. Алай 
ала бир кезиуде троллейбусла-
да жюрюгенлени асламысыны 
льготалары барды, бизге уа 
андан уллу ырысхы къоранч 
тюшеди, аланы кетермесегиз 
болалмайбыз, деп азмы айтхан-
дыла профсоюз конференция-
лада бла пленумлада. 

Энди къарт, жаш да толусун-
лай хакъ тёлейдиле – 10 сом.  Ол 
а аз тюйюлдю тизгинсиз, зыккыл 
шинтикли троллейбуслада бар-
гъанлагъа.                            

ЛУКЪМАН улу М.

Совет власть тохташхандан сора билимли спе-
циалистле керек боладыла. Ол себепден къырал 
адамланы окъутургъа, миллет кадрланы жараш-
дырыргъа уллу эс буруп тебирейди.

Алай ол заманда хар шахарда да окъуу юйле 
жокъ эдиле. Суратдагъыла уа 1928 жылда Крас-
нодарда рабфакда  билим ала эдиле. 

Ючюсю таулуладыла. Башында тизгинде ор-
тадагъы Гергъокъланы къызларыды. Аны атын, 
къадарын тохташдыралмагъанбыз. Ким биледи, 

Рабфакны студентлери

таныгъанла чыкъсала?
Экинчи тизгинде сол жанындан экинчи Цорала-

ны Солтанды. Азиядан къайтхандан сора школда 
устаз болуп тургъанды. Нальчикде педагогланы 
билимлерин ёсдюрген  институтда да ишлегенди. 
Вольный Ауулда жашагъанды кеси уа. 

Ол тизгинде онг жанындан биринчи уа Ос-
манланы А.Х. Аны да атын, ишин, къадарын 
билялмагъанбыз.

                                       ОСМАНЛАНЫ Хыйса. 

Жашлыкъны 
себеби

Алгъын яичникле, ёшюн безле,  
тиширыуну сабий оруну шёндю-
ден эсе аз нек ауругъандыла?  
XIX ёмюрню ахырында, орта 
эсеп бла, тиширыуланы 6-9-шар 
сабийлери болгъанды. Жюклю 
кезиулери эм сют  ичирген за-
манлары 18-жыллыкъларындан 
башлап 45-жыллыкъларына 
дери болгъандыла. Шёндю би-
ришер сабийлери болгъан тиши-
рыула, алгъындан эсе, 10 кереге  
кёпдюле – мингден 450-си! Тиши-
рыуну табийгъат сабий тап деп 
жаратханды. Жашау  туллай ке-
тип бара эсе, ол халкъны санын 
кёбейтиуге чырмаулукъ болады.

«Сабий тапхан тиширыу жаш-
лыгъын тас этмей кёп турады. 
Къарны болгъанда, сабийге сют 
ичиргенде, аны ич органлары 
«солуп турадыла». Андан сора 
да, шёндюгю кёп сабийли анала 
алгъынлыладан эсе тиридиле, 
ала кеси саулукъларына да сакъ-
дыла, жашауну жолундан бир 
жанында къалмаз ючюн, спорт 
бла да кюрешедиле. Адамны  
чархыны кючю азаймаз ючюн 
(сабийни жаш орунунда тутуу 
эм ёсдюрюу бек ауур жюкдю), 
сабийлени араларында солуу 
кезиу, не аздан айтханда, 2 жыл 
чакълы болургъа керекди»,-
дейди медицина илмуланы кан-
дидаты, 30 жылны гинеколог-аку-

Юч эм андан да кёп
Статистиканы шартларына  кёре, сабий табар кезиулери 

жетген хар тиширыугъа санагъанда,  шёндю 1,6 сабий жете-
ди. Кёп сабийли юйюрле уа 6 процентден аз-маз кёпдюле. 
Сыфаты тап кёрюнюр, болуму да иги болур ючюн, тиширыу, 
бек аздан айтханда, 3-4 сабий табаргъа  керекди,  дейдиле 
врачла.

шер болуп ишлеп келген Ирина 
Торганова.

Бир жан да
 ауурду?

«Кёп сабийли юйюрде  къайгъы 
да, къаугъа да аз боладыла. Андан 
эсе бир сабийли юйюрде къый-
ынды болум. Анда ала сабий бла 
байламлыдыла-къоркъуулукъ да, 
не болур деген сагъышла да, ёх-
темлик да. Аллай болумда сабийге 
да жашау этерге къыйынды. Жан-
гыз сабий бла бек къыйналады ана 
бир-бирде. Ол дайым кёз-къулакъ 
болургъа, аны бла ойнаргъа ке-
рекди. Ол болумда абаданла бек 
къыйналадыла. Сабийле ючеулен 
эселе, араларында башхалыкъ 
4-шер жыл эсе,  ала  кеслери-
кеслерин жубатадыла, аналарын 
ол жумушдан эркин этип»,-дейди 
сабий психолог, юйюр консультант-
ланы – психотерапевтлени обще-
стволарыны члени,  9 сабийни 
анасы Екатерина Бурмистрова.

Кёп ата-анала аслам  сабийли 
болургъа къоркъгъан этедиле, ба-
рысына къараргъа, юйретирге кюч 
жетмей, сабийле кеси алларына 
къалырла деп.

«Уллу юйюрде ата-ана сабийлеге 
тийишлисича къараялмазла деген 
зат – жомакъды. 3-4 сабий болса, 
алагъа тийишлиси чакълы эс 
бурулады. Ала хауа кибик женгил 
затладыла. Ала кеслерине берил-
ген кенгликни алып жашайдыла. 
Бир сабий болса, ата, ана да анга 

эс буруп турурларын излейди, экеу 
болсала, аланы эслерин экиге 
бёледиле, ючюнчю сабий ата-
ананы эслерин кюч бла табады. 
Ана  жангыз балачыгъына къарай 
эсе, сабий эгоист болуп ёсерикди. 
Былайда бек башы-сабийни алай  
болмазча ёсдюрюудю.

Сабийни къарындашы, эгечи 
да бар эселе, «жангызла» бла 
тенглешдиргенде, аны болуму 
озгъурлуду, кёп санлы юйюрде 
ёсген сабий, жашау этерге: къо-
лунда болгъанладан башхалагъа 
юлюш чыгъарыргъа, шуёхлукъ 
жюрютюрге, тюйюшюрге, кеси 
жанлыланы табаргъа, биригиуле 
къураргъа, баш эркинлигин къору-
уларгъа абаданладан юйренеди. 
Сабийде ол жангыз болмагъанын, 
не тюрлю къоркъуулукъгъа да бир 
команда болуп сюелликлерин 
сезиу жаратылады. Таматаны бол-
маса, андан кичилени барысыны 
да барды юлгю алыр адамлары. 
Ма аны ючюн терк айныйдыла кёп 
санлы юйюрледе сабийле.

Тиширыуну этген муратына 
жетгени, насыплылыгъы, энчи 
алып айтханда, бизни къыралы-
бызда юйюрю, сабийлери бла 
байламлыдыла. Бир-бирде тиши-
рыу ачыуланнган да этер, арыр, 
кеси-кесин да жаратмаз, эрин 
сабийлерин да. Кертиди, жангыз 
сабийден сора сабий тапмазгъа 
ант этген тиширыу аллай на-
сыпны ангылаяллыкъ тюйюлдю. 
Орамда адамланы: «Была бары-
сы да сизникилемидиле»?-деп 
сейир этип соргъанлагъа, «Хау 
меникиледиле!»-деп, ёхтем жуу-
апны уа не багъасы барды.                                          

 Юлия БОРТА.
«Аргументы и факты» газет.

Мурманск областьда панкра-
тиондан усталаны араларында 
«Шимал ючюн сермеш» деген 
битеуроссей турнир бардырыл-
гъанды. Къабарты-Малкъардан 
спортсменле андан биринчи 
жерле бла къайтхандыла.

Панкратионнга неда, башхача 
айтханда, жорукъсуз сермеш-
леге шаркъ единоборстволаны 
эм иги элементлери киредиле. 
Анда спортсменнге боксда, кик-
боксингде, грек-рим эм эркин 
тутушууда, самбода болгъан 
приёмланы хайырланыргъа 
эркинлик бериледи. Алай бла 

Нальчикчи  Ностуланы Альберт 
дзюдо бла кюрешгенли бир къа-
уум жыл болады. Кёп болмай ол 
къысха заманны ичинде кесини 
жетишимлери бла тренерин, жу-
уукъларын да къууандыргъанды. 

Черкесск шахарда 1996-98 жыл-
лада туугъан жашчыкъланы ара-
ларында Спартак Салпагаровну 
хурметине жораланнган Битеурос-
сей турнир бардырылгъан эди. 46 

Бу кюнледе Сочиде пауэрлиф-
тингден бла штанганы жатып 
тургъанлай кётюрюуден дунияны 
чемпионаты бардырылгъанды. 
Анга СНГ-дан, башха къыралла-
дан да беш жюзден аслам спор-
тсмен къатышхандыла. 

Къабарты-Малкъардан атлетле 
тамата тренер Казбек Майран-
саевни башчылыгъында ахшы 

Саранск шахарда 28-чи майдан 
4-чю июньнга дери ауур атле-
тикадан Россейни чемпионаты 
бардырылгъанды. Анга спортчула 
болмагъанча тынгылы хазырланн-
гандыла. Нек дегенде къыралны 
жай Олимпиада оюнлагъа атла-
нырыкъ жыйымдыкъ команда-
сыны асламысы аны итогларына 
кёре къураллыкъ эди. 

Чемпионатха бизни жерле-
шибиз Геккиланы Таукъан да 
къатышханды. Анда ол Къабарты-
Малкъарны эм Москваны намыс-
ларын къоруулагъанды.  

Аны ауурлугъундагъыла (69 ки-
лограммда) къарыуларын эриши-
улени ючюнчю кюнюнде сынагъ-
андыла. Жарсыугъа, сермешни 
кезиуюнде бизни жерлешибиз 
санына чып тюшюргени анга 
биринчи жер ючюн кюреш бар-
дырыр онг бермегенди. Къалай-
алай болса да, Гекки улу тюртюп 
165кг., сермеб а 140 кг. кётюрюп, 
доммакъ майдал алгъанды. 

Татарстанда Альметьевск ша-
харда грек-рим тутушуудан 23 
жыллары толмагъан жашланы 
араларында Россейни бирин-
чилиги бардырылгъанды. Анга 
Элбрус районну олимпиада ре-
зервини специализацияланнган 
сабий-жаш тёлю спорт школуну 
келечиси Чеченланы Ёзюр да 
къатышханды. 

50 килограммда эрише, ол 
эки сермешде хорлап, Финал-
гъа чыгъады. Анда биринчи эки 

КъМР-ни Правительствосуну эмда РАН-ны Къабарты-Малкъар илму 
арасыны Гуманитар тинтиулени институтуну администрациясы бла кол-
лективи институтну къуллукъчусу АХКЁБЕКЛАНЫ  Сеитге аны атасы 
АХКЁБЕКЛАНЫ Асланукъну жашы Къазий ёлгени бла байламлы, 
бушуу этип, къайгъы сёз бередиле.

Къабарты-Малкъарны къырал 
автоинспекциясыны къуллукъ-
чулары 2012 жылда 1-чи июньда 
Сабийлени къоруулауну халкъла 
аралы кюнюне атап, социальный 
акция бардыргъандыла. Наль-
чикде жол-патруль службаны 
экипажлары орамла бирге къо-
шулгъан жерледе автомашина-
ланы водительлери сабийлени 
жолда жюрюуню жорукъларыны 
излегенлерине тийишлиликде жю-
рютгенлерин бла къалгъанларын 
тинтгендиле.  

Къоркъуусузлукъ бел баулары 
неда автомашинада аланы бе-
гитирча энчи устройстволары, 
шинтиклери болгъан акъылба-
лыкъ болмагъан пассажирле по-
лицияны къолундан шоколадла 
алгъандыла. Сабийлени къоркъу-
усузлукъларын жалчытыргъа уллу 

2012 жылда 28-чи майда кече 
сагъат 8-ден 10 минут озуп 
Хатуей-Нарткъала автомобиль 
жолну  3 -чю километринде 
Лескен районну жол-патруль 
службасыны экипажы ишеклик 
туудургъан Лада-Калина авто-
машинаны тохтатханды. Аны 
ичинде болгъан Нальчикде 
жашагъан эки жаш адам (1974, 
1978 жыллада туугъанла), по-
лицияны адамларын кёргенлей, 
къолларында болгъан полиэти-
лен хуржунну тышына сызаргъа 
кюрешгендиле. Алай бла ала 
этген аманлыкъларыны башын 
жулургъа умут этгендиле.

Къууандыргъандыла
жетишимле болдургъандыла. Алай 
Амирхан Цомаев  юниорланы ара-
ларында алтын майдалны, Адмир 
Шидгинов а абаданланы ичинде 
доммакъны алгъандыла. 

Светлана ГАУНОВА. 
КъМР-ни Спорт, туризм эм 
курортла министерствосуну 

пресс-службасы. 

«Доммакъ» бла къайтханды

Таукъан Россейни сыйлы тре-
нери Маккаланы Махтиде жарау 
этеди. 

 ТЕМИРЛАНЫ Анатолий.
Сурат авторнуду. 

Альметьевскеден майдалла бла 
кезиу тенг эсеп бла бошалады. 
Алай ючюнчюсюнде Ёзюр битеу 
кючюн салып къытады эм бирин-
чи болады. 

Дагъыда бир тырныауузчу 
гёжеф Локияланы Жамболат 
(55кг.) беш сермешден ючю-
сюнде хорлап, 5-чи болгъанды. 
Жашла экиси да бюгюнлюкде 
Саранск шахарны Физкультура 
институтунда окъуйдула. 

ТАЛАЛАНЫ Анатолий. 

«Шимал ючюн сермешде» - биринчиле 
бизни жерлешлерибиз Алберт 
Шогенов (65 кг.), Марат Пеков 
(65 кг.), Беслан Уришев (68 кг.), 
Рустам Унежев (62 кг.), Ратмир 
Теуважуков (70 кг.) бла Ахмед 
Балкизов (68 кг.) алтын майдалла 
алгъандыла. Эльдар Хашпаков 
(77 кг.) кюмюш призёр болгъан-
ды. Аскер Барагунов бла Ислам 
Гугов а Россейни чемпиону деген 
ат ючюн титул сермешледе хор-
лагъандыла.  

Эришиулеге Россейни, Евро-
паны, дунияны да чемпионлары 
къатышхан эдиле. Турнирни че-
клеринде онеки сермеш болгъан-

Андан кючлю жокъ эди

ды. Алагъа къараргъа келген 
сыйлы къонакъланы ичлеринде 
аскер самбодан дунияны юч кере 
чемпиону, Россейни дзюдодан 
бла самбодан спортну устасы 
Александр Емельяненко, РФ-ни 
панкратиондан федерациясыны 

президенти Владимир Кленьшев 
да бар эдиле.  

Светлана ГАУНОВА. 
КъМР-ни Спорт, туризм эм 
курортла министерствосуну 

пресс-службасы. 

килограммда эрише, Альберт 2-чи 
жерни  алгъанды. 

Андан сора уа Кавказ урушда 
ёлгенлени хуметлерине аталып бар-
дырылгъан республикалы турнирде 
кеси ауурлугъунда андан кючлю 
болмагъанын кёргюзтюп, биринчи-
ликни ычхындырмагъанды. 

ТАППАСХАНЛАНЫ Аминат. 
Сурат авторнуду.

кёллю болгъан водительлеге уа 
ГИБДД-ны къуллукъчулары эсгериу 
къагъытла бергендиле. 

КъМР-де МВД-ны УГИБДД-сы во-
дительледен, ата-аналадан быллай 
бир къауум шартха энчи эс бурурла-
рын излейди. Жашауда былай бол-
маз деп ышаныргъа жарамайды, 
жоллада автотранспорт аварияла 
кёп боладыла. Аны себепли ата-
ла, анала сабийлери бла жолгъа 
чыкъгъан заманда аланы къор-
къуусузлукъларын жалчытыргъа 
алгъадан сакъ болургъа керекдиле. 
Автомашинада аланы бегитген 
устройтвола болсала, къагъанакъ-
ланы 71 проценти, 2-жыллыкъланы 
54 проценти ёлюмден сакъланы-
рыкъдыла. 

КъМР-де МВД-ны УГИБДД-сыны
пресс-службасы.

Инспекторла хуржунну алып 
ичине къарагъанларында уа, 
анда кендирге ушагъан зат бол-
гъанын кёргендиле. Автомашина 
тохтатылгъан жерге следствие-
оператив къауум терк жетгенди. 
Кендири болгъан хуржун экс-
пертизагъа  жиберилгенди. Аны 
наркотик болгъаны тохташды-
рылгъанды. 189 грамм марихуа-
на. Аны бла байламлы  законсуз 
наркотик элтип баргъанлагъа 
уголовный иш ачылгъанды. 

КъМР-де МВД-ны УГИБДД - 
сыны пресс-службасы.

Жол

Оюмсузлукъну хатасы
2012 жылда 1-чи июньда Наль-

чикде Республикалы клиника 
больницада скутерни водители 
кесине келмей ёлгенди. Авария 
уа 2012 жылда 27-чи майда 19 
сагъат бола «Майский-Джулат» 
автомобиль жолда болгъанды. 
Сау ыйыкъны ичинде врачла аны 
саулугъу ючюн кюрешгендиле. 
Алай болалмагъандыла. 

ГИБДД-дан билдиргенлерине 
кёре, жашха атасы бергенди 
скутерни. Андан сора да, анга 
автотранспорт жюрюген жол 

бла барыргъа эркин этгенди. Ол 
шартха кёре, жашны атасын РФ-ни 
Административ право низамгъа бу-
зукълукъ этиуню кодексини 5.35-чи 
статьясына тийишлиликде жууапха 
тартыуну юсюнден материал акъ-
ылбалыкъ болмагъанланы ишлери 
жаны бла комиссиягъа берилгенди. 

КъМР-де МВД-ны УГИБДД-сы  
жолда жюрюуню жорукъларына 
кёре, скутерни жюрютюрге 16-жыл-
лыкъланы эркинликлери барды, 
аланы башларында къорууланырча 
шлемлери бар эселе.

Тёртжыллыкъ жашчыкъ 
автомобильни тюбюне тюшгенди

Ол къыйынлыкъ юйюрге озгъан 
ыйыкъда Урван районда Кахун 
элде, Ленин орамда 38-чи номер-
ли юйню къатында келгенди. 

Къарт ана туудугъу бла орам-
гъа чыкъгъанды. Сабий жолну 
бирси жанында сабийлени кёрюп, 
алагъа барама деп, тиширыуну 
къолундан ычхынып, алагъа кесин 
атханды. Сабий эки жанына кёз 
жетдиргинчи, Нарткъала-Озрек-
Эски Черек автомобиль  жол бла 
келген ВАЗ-21090 автомашина 

алайгъа жетип къалгъанды. 
Аны водители 1979 жылда туугъ-

ан, Кахун элде жашагъан адамды. 
Ол  сабийни кеч эслегенди, тормоз-
гъа не бек басып кюрешгенликге  
болалмагъанды, алайда акъылба-
лыкъ болмагъан ачыгъанды. Ол бу-
сагъатда Нальчикде Республикалы 
сабий больницада жатады. 

ГИБДД-ны шартларына кёре, 
сабийни атасы, анасы ишде бол-
гъандыла. Жашларына къарауну 
къарт анагъа ышаннгандыла. 

Абаданла кеслерин тап жюрютселе...

НАРКОТИКЛЕ

Хуржунну тышына
сызаргъа кюрешгенди

Тюнене Элбрус районда энчи 
операцияны кезиуюнде ёл-
тюрюлген боевик Краснодар 
крайда  Хадыженск шахарда 
туугъанды, деп билдиргендиле 
ИТАР-ТАСС-ха республикада 
оператив штабдан. Ала айтханн-
га кёре, право низамны сакъла-
учу органланы къуллукъчулары 
Тырныаууз шахарны къатында 
эки  ишеклик туудургъан адам-
ны кёргендиле, алагъа доку-
ментлеригизни  кёргюзтюгюз 
дегенлей, ала автоматдан от  
ачхандыла. Алайда  бир боевик 
ёлтюрюлгенди, экинчиси къа-
чып къутулгъанды.

«Ал шартлагъа кёре, ёлтю-
рюлген аманлыкъчы 1987 жылда 
Краснодар крайда Хадыженск 
шахарда туугъан Евгений  Ко-
тельников 2011 жылдан бери 
федеральный излеуде болгъан-

АТЫШЫУ

Боевикни ёлтюргендиле
ды. Ол право низамны сакълаучу 
органланы  къуллукъчуларына 
чабыууллукъ этгенине, къолдан 
ишленнген чачдырыучу устрой-
стволаны кёп жерде хайырланн-
ганына, аны бла бирге предпри-
нимательледен ахча даулагъа-
нына ишекликде терсленнгенди 
эм изленнгенди»,- дегенди опе-
ратив штабны келечиси.

Къаугъа болгъан жерде авто-
мат, анга юч магазин эм къолдан 
ишленнген «хаттабка» гранат 
табылгъандыла. Бу шартха кёре,  
РФ-ни Уголовный кодексини ста-
тьяларына тийишлиликде (право 
низамны сакълаучу органланы 
къуллукъчуларына чабыууллукъ 
этиу» эм «законсуз сауут жюрю-
тюу, сатыу) уголовный иш ачыл-
гъанды. Оператив-излеу ишле 
андан ары бардырыладыла.         

Бизни корр.

Рабфакны окъуучулары


